
¯ИЛДИЛАР

ИМОМ БУХОРИЙ МЕРОСИ — 
БАШАРИЯТНИНГ МАЪНАВИЙ БОЙЛИГИ

“THE FINANCIAL TIMES”: БОБУР СО¡ИНГАН ГªЗАЛЛИК 
ЗАМОНАВИЙ ªЗБЕКИСТОНДА СА¯ЛАНИБ ¯ОЛГАНМИ?

С у ҳ батд а  к ў п  қ и р р а л и 
 Ўзбекистон — Қозоғистон муно-
сабатларини янада кенгайтириш, 
мамлакатларимиз ўртасидаги 
дўстлик, яхши қўшничилик ва ст-
ратегик шериклик муносабатла-
рини мустаҳкамлашнинг долзарб 
масалалари кўриб чиқилди.

Пандемиянинг салбий оқибат-
ларини тез фурсатда енгиб ўтиш 
мақсадида иқтисодий соҳадаги 
ҳамкорликни жадаллаштиришга 
алоҳида эътибор қаратилди.

Бунинг учун ўзаро савдо ҳаж-
мини ошириш, қабул қилинган 
“йўл харитаси” доирасида саноат 
кооперацияси бўйича қўшма ло-
йиҳаларни илгари суриш ҳамда 
чегараолди туманларда самара-
ли транспорт коммуникациялари 
ва логистика инфратузилмаси-
ни ривожлантириш муҳим экани 
таъкидланди.

Бундан ташқари, соғлиқни сақ-
лаш, фармацевтика ва таълим 

соҳаларида ҳукуматлар, ман-
фаатдор идора ва ташкилотлар 
даражасида фаол алмашинув-
ларни давом эттириш муҳимлиги 
қайд этилди.

Шунингдек, халқаро ва мин-
тақавий аҳамиятга молик ма-
салалар юзасидан фикр ал-
машилди. Бўлажак икки ва кўп 
томонлама тадбирлар режаси 
кўриб чиқилди.

Суҳбат якунида давлат раҳ-
барлари яқинлашиб келаётган 
баҳорий айём — Наврўз муноса-
бати билан бир-бирини самимий 
табриклаб, биродар халқлари-
мизга тинчлик, фаровонлик ва 
равнақ тиладилар.

Ўзбекистон ва Қозоғистон 
Президентларининг телефон 
орқали мулоқоти ҳар доимги-
дек ишчан ва дўстона руҳда 
ўтди.

ЎзА

Ўзбекистон Республикаси Президенти  
Шавкат Мирзиёев 15 март куни Қозоғистон 

Республикаси Президенти Қосим-Жомарт Тоқаев 
билан телефон орқали мулоқот қилди.

Президент Шавкат Мирзиёев 15 март куни Қашқадарё вилоятида ҳамда электр энергияси тармоғида 
амалга ошириладиган инвестиция лойиҳалари тақдимоти билан танишди.

Самарқандда “Имом Бухорий меросининг ўзига хос хусусиятлари ва бугунги 
кундаги тарбиявий аҳамияти” мавзусида халқаро анжуман ўтказилди.

олимпиада ¢олибларига 
автомобиллар сов¢а ¿илинди

Я¯ИН БИРОДАРЛИК, 
ДªСТЛИК АЛО¯АЛАРИ МУСТА²КАМ ВА 

БАРДАВОМ БªЛАДИ

МУНОСАБАТ

Давлатлар ўртасидаги дўстона муносабатлар 
барча соҳаларда кўзланган ҳамкорлик, сиёсий, 

савдо-иқтисодий, маданий-гуманитар йўналишлардаги 
ўзаро якдилликнинг янги босқичларига йўл очади. 

Қирғизистон Ўзбекистоннинг ана шундай узоқ йиллик 
стратегик шерикларидан ҳисобланади. Айниқса, сўнгги 

йилларда икки мамлакат ўртасидаги ўзаро алоқалар янада 
ривожланмоқда. 

“ЯНГИ ªЗБЕКИСТОН” УЧУН МАХСУС

Муаллиф мақолада “ХVI аср буюк сал-
танатнинг асосчиси ўз ватани ҳақида жуда 
кўп соғинч сатрларини битган. Бобур соғин-
чи ва эҳтиросларига сабаб бўлган гўзаллик 
замонавий Ўзбекистон ҳудудида сақланиб 
қолганми?” деган саволга жавоб топишга 
ҳаракат қилган.

Адабиёт йўналишида қатор халқаро му-
кофотлар лауреати Уильям Далримпл Бо-
бурийлар ҳинд заминида ҳукмронлик қил-

ган давр ҳақидаги китоблар муаллифидир. 
Буюк Британиядаги “Everyman” компанияси 
яқинда унинг сўзбошиси билан Заҳириддин 
Муҳаммад Бобурнинг “Бобурнома” асарини 
қайта нашр этди.

“Бобур Ҳиндистонга келганидан атиги 
тўрт йил ўтгач, 1530 йилда вафот этган, — 
деб ёзади британиялик тадқиқотчи. 

Буюк Британиянинг нуфузли босма нашрларидан бири —  
“The Financial Times” газетаси веб-саҳифасида шотландиялик таниқли 

тарихчи ва ёзувчи Уильям Далримплнинг “Уильям Далримпл: Бобур 
йўқотган жаннатни излаб” сарлавҳали мақоласи эълон қилинди.

Давоми 2-бетда

Давоми 2-бетда 2-бетга қаранг.

Давоми 3-бетда

П р ез и д е н т и м и з  Ш а в к ат 
 Мирзиёевнинг таклифига би-
ноан Қирғизистон Президенти 
Садир Жапаровнинг 11-12 март 
кунлари мамлакатимизга давлат 
ташрифи билан келиши икки то-
монлама алоқалар тарихида яна 
бир муҳим воқеа бўлди. Очиқ ва 
дўстона руҳда ўтган учрашувлар 
давомида давлат раҳбарлари 
Ўзбекистон билан Қирғизистон 
ўртасидаги муносабатларнинг 
бугунги ҳолатини юқори баҳола-
ди. Сиёсий, савдо-иқтисодий ва 

транспорт соҳаларидаги ҳамкор-
ликни ривожлантиришнинг кенг 
кўламли масалалари муҳокама 
қилинди.  Олий Мажлис Қонун-
чилик палатаси депутатлари, 
олимлар ва тадқиқотчиларнинг 
қуйидаги интервьюларида маз-
кур сиёсий воқеаларнинг халқаро 
муносабатлар ривожидаги ўрни, 
минтақада ва дунёда ижтимоий-
иқтисодий жараёнларни ривож-
лантиришдаги аҳамияти хусуси-
да сўз юритилади.

Вазирлар Маҳкамаси ҳузуридаги 
Дин ишлари бўйича қўмита, Ўзбекис-
тон мусулмонлари идораси, Ўзбекис-
тон халқаро ислом академияси, Имом 
Бухорий халқаро илмий-тадқиқот мар-
кази ҳамда бошқа вазирлик ва идо-
ралар ҳамкорлигида ташкил этилган 
тадбирда Афғонистон Ислом Респуб-
ликаси Иршод, ҳаж ва вақф ишлари 
вазири, Тожикистон Ислом маркази 
раиси бошчилигидаги делегация ҳам-
да Ўзбекистондан элликка яқин таниқ-
ли уламолар, етук олимлар, нуфузли 
университетлар, илмий-тадқиқот мар-
казлари вакиллари иштирок этди.

Халқаро анжуман қатнашчилари 
Самарқанд ёшлар маркази фойесида 
кейинги йилларда юртимиздаги нашр 
этилган диний-маърифий адабиёт-
лар, хусусан, буюк муҳаддис Имом 
Бухорийнинг асарлари билан таниш-
ди. Меҳмонларга бу китобларнинг 
чоп этилиши, айни пайтда юртимиз-
даги ислом таълим муассасалари, 
илмий-тадқиқот марказларида буюк 
алломаларимиз меросини ўрганиш 
ва тарғиб этиш борасида олиб бо-
рилаётган тадқиқот ишлари ҳақида 
маълумот берилди.

Халқаро анжуман Қуръон тиловати 
билан бошланди. Дастлаб мамлакати-
мизда диний-маърифий соҳада амалга 
оширилган ислоҳотларга бағишланган 
махсус фильм намойиш этилди. Шун-
дан сўнг Самарқанд вилояти ҳокими 
Э.Турдимов, Ўзбекистон Республикаси 
Вазирлар Маҳкамаси ҳузуридаги Дин 
ишлари бўйича қўмита раиси А.Аҳмедов 
анжуман қатнашчиларини қутлаб, маз-
кур тадбирнинг ташкил этилиши ва ўт-
казилиши аҳамияти ҳақида сўз юритди.

Таъкидланганидек, Ўзбекистон —
дунё тамаддуни ва ислом дини ривожи-
га улкан ҳисса қўшган улуғ алломалар, 
азиз-авлиёлар юрти сифатида шуҳрат 
қозонган. Ўзбекистон Республикаси 
Президенти Шавкат Мирзиёев ташаб-
буси билан аждодларимиз меросини 
илмий асосда чуқур ўрганиш, миллий 
қадриятларимизни асраб-авайлаш, 
уларни янада ривожлантириш юзаси-
дан амалга оширилаётган эзгу ишлар 
Ўзбекистоннинг дунё ҳамжамиятидаги 
нуфузини янада ошириш, ёшларимиз-
ни миллий қадриятларимизга ҳурмат, 
Ватанга муҳаббат руҳида тарбиялаш-
да муҳим аҳамият касб этмоқда.

— Давлатимиз раҳбарининг  

2017 йил сентябрда БМТ Бош 
 Ассам блеясининг 72-сессиясида сўзла-
ган нутқида илгари сурилган ғоя асосида 
2018 йил 12 декабрда Бош Ассамблея-
нинг ялпи сессиясида “Маърифат ва ди-
ний бағрикенглик” махсус резолюцияси 
қабул қилинди, — деди Ўзбекистон Рес-
публикаси Вазирлар Маҳкамаси ҳузури-
даги Дин ишлари бўйича қўмита раиси 
А.Аҳмедов. — Унда бағрикенглик ва ўза-
ро ҳурматни ўрнатиш, диний эркинликни 
таъминлаш, диндорлар ҳуқуқларини ҳи-
моя қилиш ва уларнинг камситилишига 
йўл қўймаслик, таълим, тинчлик, инсон 
ҳуқуқлари масалаларига алоҳида эъти-
бор қаратилгани диққатга сазовор. Ай-
нан ушбу йўналишларда Ўзбекистонда 
амалга оширилаётган ишларни бугун 
жаҳон жамоатчилиги кўриб турибди. Бу 
ҳақда гапирганда мамлакатимизда бу-
гунги кунда 16 конфессияга мансуб 2 
минг 300 тага яқин диний ташкилот фао-
лият кўрсатаётгани, кейинги тўрт йилда 
Ислом цивилизацияси маркази, Имом 
Бухорий, Имом Термизий халқаро ил-
мий-тадқиқот марказлари, Ҳадис илми 
мактаби сингари муассасалар ташкил 
этилганини таъкидлаш лозим. 

Қашқадарё вилоятида ҳамма тар-
моқлар бўйича салоҳият юқори. Са-
ноат учун зарур хомашё ресурслари, 
хизмат кўрсатиш учун инфратузилма, 
қишлоқ хўжалиги учун ер-сув ва таж-
риба бор. Шулардан келиб чиқиб, тў-
қимачилик, қурилиш материаллари, 
кимё ва озиқ-овқат саноати, туризм, 
узумчилик, боғдорчилик ва чорвачи-
лик асосий “ўсиш нуқталари” сифати-
да белгилаб олинган.

Жорий йил учун умумий қиймати 11 
триллион 300 миллиард сўм бўлган 
1 минг 125 та ҳудудий лойиҳа шакл-
лантирилган. Хусусан, саноат соҳа-
сида 296 та, хизмат кўрсатишда 449 
та, қишлоқ хўжалиги тармоғида 380 та 
корхона ташкил этилиши режалашти-
рилган. Бунда иқтисодий самарадорлик 
ва бандликка алоҳида эътибор қара-
тилган. Бўлғуси корхоналарда йилига 
6 триллион сўмликдан зиёд маҳсулот 
ишлаб чиқариш қуввати яратилади. Бу 
131 миллион долларлик импорт ўрнини 
босиш, 180 миллион долларлик экспорт 
қилиш имконини беради. 19 мингдан 
зиёд киши иш билан таъминланади.

Масалан, пахта-тўқимачилик кластер-
лари томонидан 26 та лойиҳа таклифи 
билдирилган. Шундан 10 таси тайёр 
маҳсулот ишлаб чиқаришга қаратилган. 
Буларнинг натижасида пахта хомашёси-
ни вилоятнинг ўзида қайта ишлаш да-
ражаси сезиларли ошади. Биргина шу 

¯АШ¯АДАРЁ ВИЛОЯТИ ²АМДА 
ЭЛЕКТР ЭНЕРГИЯСИ ТАРМО¡ИДА АМАЛГА 

ОШИРИЛАДИГАН ЛОЙИ²АЛАР КªРИБ ЧИ¯ИЛДИ

тармоқда 7 минг 600 дан зиёд иш ўрни 
ташкил этилади.

Қашқадарёда йилига 106 минг тонна 
гипсокартон, 102 минг квадрат метр ка-
фель ва бошқа қурилиш материалларига 
талаб бор. Лекин керакли хомашё бўли-
шига қарамай, вилоятда бу маҳсулотлар 
умуман ишлаб чиқарилмас эди. Шу боис, 
бу соҳада бир нечта лойиҳа режалашти-
рилган.

Мисол учун, Чироқчи туманида  
210 миллиард сўмлик лойиҳа эвазига 
гипсокартон, пардозбоп тошлар, газобе-
тон, темир-бетон конструкциялар ишлаб 
чиқариш мўлжалланган. Бунинг натижа-
сида уй-жойлар қурилишида 1 квадрат 
метр таннархини 25 фоизгача қисқарти-
риш имконияти пайдо бўлади.

Шунингдек, Чироқчи туманида кафель 
ишлаб чиқариш, Шаҳрисабз шаҳрида 
гранит ва мармарни қайта ишлаш бўйича 
лойиҳалар ҳам бор.

Қашқадарёнинг тоғли туманлари ме-
ва-сабзавот, узум, картошка, коврак каби 
бозорбоп маҳсулотлар етиштиришга, 
дашт ҳудудлар чорвачиликка ихтисос-
лаштирилган. Жумладан, Нишон тумани-
да чорва комплекси ташкил этиб, сутни 
қайта ишлаш бўйича 110 миллиард сўм-
лик лойиҳага киришилган. Бу мажмуада 
614 бош наслли қорамол боқилиб, йи-
лига 5 минг 760 тонна сут маҳсулотлари 
тайёрланади. 230 нафар қишлоқ аҳолиси 
ишли бўлади.

Шаҳрисабз туманининг тоғолди қиш-
лоқларида картошка ва сабзавотлар 
етиштириш лойиҳалари ҳам иқтисо-
дий, ҳам ижтимоий жиҳатдан муҳим. 
Бунинг учун аҳолига ер ажратиб бери-
либ, маҳсулотлар кооперация асоси-
да сотиб олинади. Ҳисоб-китобларга 
кўра, шу ҳудуднинг ўзидан вилоятда 
картошкага бўлган талабнинг 34 фои-
зини таъминлаш мумкин. Бу ишларга 6 
минг 500 дан зиёд аҳолини жалб этиб, 
уларга даромад манбаи яратиш мақ-
сад қилинган.

Давлатимиз раҳбари лойиҳаларни 
бир-бирига яқин, ихчам жойлаштириб, 
коммуникация харажатларини камай-
тириш, ҳудудий корхоналарни йирик 
саноат тармоқлари билан боғлаш бў-
йича кўрсатмалар берди. Ҳар бир ло-
йиҳа замирида аҳолини иш билан таъ-
минлаш масаласи ётгани учун уларга 
маблағларни тезроқ ажратиш зарурли-
гини таъкидлади.

Тақдимотда жорий йилда электр энер-
гетикаси соҳасида амалга ошириладиган 
лойиҳалар ҳам кўриб чиқилди.

Маълумки, аҳоли ва иқтисодиёт тар-
моқларининг электр энергиясига бўлган 
талаби йилдан-йилга ортиб бормоқда. 
Буни таъминлаш мақсадида эскирган 
подстанциялар ва узатиш тармоқлари 
босқичма-босқич янгилаб келинмоқда.

Хусусан, бу йил магистрал электр 
тармоқлари бўйича умумий қиймати 

140 миллион доллар бўлган 6 та лойи-
ҳа режалаштирилган. Улардан бири 14 
та подстанцияни модернизация қилиш 
лойиҳасидир. Бунинг самарасида Қора-
қалпоғистон Республикаси ва вилоят-
ларда жами 1 минг 430 МВт қўшимча 
қувват яратилади. Яна бир муҳим жи-
ҳати, ушбу подстанциялардаги йиллик 
электр энергияси исрофи 1,5 миллион 
долларга, таъмирлашга сарфланадиган 
харажатлар қарийб 16 миллион доллар-
га камаяди. Ҳисобга олиш тизимидаги 
хатоликлар барҳам топади.

Қолган 5 та лойиҳа янги подстан-
циялар ва магистрал электр узатиш 
тармоқларини қуриш ҳамда тиклашга 
қаратилган.

Паст кучланишли электр тармоқла-
рини модернизация қилиш бўйича ҳам 
кенг кўламли ишлар белгиланган. Ху-
сусан, 15 минг километр электр узатиш 
тармоқларини, 4 мингта трансформа-
торни янгилаш чоралари кўрилган. Бу 
ишлар натижасида юртимиздаги 5 минг 
377 та маҳалланинг электр таъминоти 
яхшиланади.

Президентимиз бу лойиҳаларнинг иқ-
тисодий самарадорлиги ва ижтимоий 
аҳамиятини алоҳида таъкидлаб, уларни 
сифатли бажариш, электр энергияси таъ-
миноти барқарорлигини ошириш бўйича 
топшириқлар берди.

ЎзА



Ижтимоий ҳаёт2021 йил 16 март, 53-сон2

Президентимиз 2017 йил 19 май-
да “Тошкент шаҳрида ер усти метро 
линияларининг қурилиши” лойиҳаси-
ни амалга ошириш чора-тадбирлари 
тўғрисида”ги қарорни имзолаган эди. 
Мазкур ҳужжат асосида “Ўзбекистон 
темир йўллари” акциядорлик жамияти 
бунёдкорлари томонидан 2020 йилда, 
мустақиллик айёми арафасида узун-
лиги 2,9 километр бўлган “Туркистон” 
ва “Юнусобод” ер ости метро бекатла-
ри ҳамда 11,5 километр бўлган “Дўст-
лик — Қўйлиқ” ер усти линияси бунёд 
этилиб, жами 7 та бекат фойдаланиш-
га топширилди. Айни пайтда ушбу йў-
налишлардан кунига 15 мингдан ортиқ 
йўловчи фойдаланмоқда.

Ўтган йил охирида эса 5 та бекат-
дан иборат Сергели ер усти йўналиши 
ҳам қуриб битказилди. Бугунги кунда 
у ҳар куни 20-25 минг йўловчининг 

Давлатимиз раҳбарининг Олий 
Мажлисга Мурожаатномасида аниқ 
фанларни ривожлантириш, ёшлар би-
лимини, хусусан, уларнинг инноватор-
лик ғояларини яратишга бўлган қизи-
қишларини ошириш борасида муҳим 
ташаббуслар илгари сурилган. Қўқон 
университетида республика таълим 
муассасалари ўқувчилари ўртасида 
математика фанидан бўлиб ўтган 
“Қўқон олимпиадаси” аниқ фанларни 
ривожлантиришга оид таклифларни 
амалиётга кенг татбиқ этиш, иқти-
дорли ўқувчи-ёшларни қўллаб-қувват-
лаш мақсадида ташкил этилди.  

“Билим инсонни улуғлайди” шиори остида 
ташкил этилган ёш математиклар беллашу-
вида республикамизнинг барча умумтаъ-
лим мактаблари, Президент, ижод ва ихти-
сослаштирилган ҳамда хусусий мактаблар, 
академик лицейлар ўқувчилари  қатнашди. 
Олимпиаданинг республика босқичида уму-
мий ҳисобда 350 нафарга яқин номзод, хусу-
сан, Президент, ижод ва ихтисослаштирил-
ган мактаблардан 40 нафар ўқувчи иштирок 
этди.

5-, 6-, 7-синфлар ўртасида ўтказилган 
беллашувда Муҳаммад ал-Хоразмий но-
мидаги ихтисослаштирилган мактаб ўқув-
чиси Асилбек Суннатов 1-ўринни қўлга 
киритиб, “Nexia” автомашинаси билан тақ-
дирланди.

Бошланиши 1-бетда

Бошланиши 1-бетда

манзилини яқин қиляпти. Давлатимиз 
раҳбарининг қарорига кўра, Тошкент 
ҳалқа ер усти метрополитени линия-
сининг умумий узунлиги 54,8 кило-
метрни ташкил этади.

Ўтган йил декабрь ойида пойтах-
тимиздаги ер усти метро линияси 
2-босқичининг 15 километрлик “Қўй-
лиқ  — Қипчоқ  — Янги ҳаёт” йўнали-
шини барпо этиш ишлари бошланди. 
Мазкур ҳудудлардаги қурилиш ишла-
ри “Ўзбекистон темир йўллари” акция-
дорлик жамиятининг “Кўприкқурилиш” 
трести унитар корхонаси бунёдкорла-
ри томонидан жадаллик билан олиб 
бориляпти. 

Тошкент ҳалқа ер усти метро йў-
лининг ушбу босқичи Қўйлиқ бозори-
дан бошланиб, Миробод ва Сергели 
туманлари ҳудудидаги Катта ҳалқа 
йўли, Зангиота туманидаги Хонобод 

ҳамда Сергели туманининг Қипчоқ кў-
чаларидан ўтиб, Сергели линиясининг 
5-бекатига уланади. Ушбу йўналишда 
9 та бекат қурилиши режалаштирил-
ган. Шу ўринда қайд этиш жоиз, унинг 
охирги бекати Янги ҳаёт туманида-
ги кўп тармоқли касалхона, Тошкент 
металлургия заводи ҳамда тез орада 
барпо этиладиган ва келгусида 60 
минг киши истиқомат қилиши кўзда 
тутилган мегалойиҳа — “Minerva sity”-
га яқин ерда жойлашади. Бу, ўз нав-
батида, шу ерда яшовчи ва ташриф 
буюрувчилар учун ҳам қулай ва арзон 
транспорт туридан фойдаланиш им-
конини беради.

Бугунги кунда лойиҳага кўра, тик-
ланадиган 538 та устуннинг 25 таси 
ўрнатилди, уларга босқичма-босқич 
ригел, балкалар монтаж қилиняпти. 
Қўйлиқ ҳудудидан Катта ҳалқа йўлига 

олиб борувчи йўналишнинг  600 мет-
рида бу жараёнлар якунланган бўлса, 
Хонобод, Қипчоқ кўчаларида давом 
эттириляпти.

Бу юмушларни бажаришга 150 дан 
ортиқ техника, машина ва механизм-
лар ҳамда 3 минг 500 нафарга яқин 
малакали муҳандис ҳамда ишчи-хо-
димлар жалб қилинган. Улар кунига уч 
маҳал иссиқ овқат билан таъминлан-
ган, зарур маиший шароитлар яратил-
ган. Қурилиш материаллари ҳам ўз 
вақтида етказиб берилмоқда. 

Қурилиш жараёнларининг сифа-
ти Давлат архитектура ва қурилиши 
назорати инспекцияси ҳамда “Ўздав-
темирйўлназорат” инспекцияси мута-
хассислари томонидан мунтазам на-
зорат қилиб бориляпти.

Метро йўналиши ўтадиган йўл-
лардаги муҳандислик-коммуника-
ция тармоқларини бошқа ҳудуд-
ларга кўчириб, янгисига улашни, 
йўл-транспорт инфратузилмала-
рини ҳам қайтадан кўриб чиқишни 
тақозо этади. Шу боис, лойиҳа дои-
расида олиб борилаётган қурилиш 
майдонидаги мавжуд сув, оқова, газ 
тармоқлари, турар ва нотурар жой 
бинолари бошқа ҳудудларга кўчи-
рил япти. Бу ва бошқа барча қури-
лиш ишлари белгиланган жадвал 
асосида амалга оширилмоқда.

“Қўйлиқ — Қипчоқ — Янги ҳаёт” 
ер усти метро йўналиши фойдала-
нишга топширилгач, кунига 46 минг 
йўловчига хизмат кўрсатиши режа-
лаштирилган. Айни пайтда 700 га 
яқин янги иш ўрни яратилиши кўзда 
тутилган.

Зафар МАХАМАТОВ, 
“Ўзбекистон темир йўллари” 

акциядорлик жамиятининг
 бош менежер – 
бош муҳандиси

— Тарихда Бобур буюк салтанатнинг би-
ринчи ҳукмдори сифатида ном қолдирган, 
аммо у ўзини  доимо юртидан айрилган, деб 
биларди. Бобур умрининг сўнгги йиллари-
да дунёдаги энг буюк хотира китобларидан 
бири — “Бобурнома”ни ёзиш, уни сайқаллаш 
ва таҳрир этиш билан машғул бўлди, ҳаёт 
сўқмоқларида эришган ва йўқотган нарсала-
рини ёдга олди. Яқинда “Everyman”нинг янги 
нашри учун сўзбоши ёзиш жараёнида “Бо-
бурнома”ни яна бир бор қайта ўқиб чиқдим. 
Ҳиндистоннинг ҳисобсиз хазиналарини қўлга 
киритган, унинг гўзал табиати қўйнида бўлиб 
турган Бобур она Ватани — Фарғона водийси-
ни соғиниб, қайғургани мени ҳайратга солди. 
Бу ўлкани буюк ҳукмдор ер юзидаги жаннатга 
қиёслаган”.

Муаллиф “Бобурнома”ни биринчи марта 
18 ёшида ўқигани ва унга чуқур меҳр қўйга-
нини таъкидлаган. У илк бора “Бобурнома”ни 
қўлга олганидан буён Бобур буюк муҳаббат 
ва интизорлик билан тасвирлаган водийнинг 
бугунги ҳаёти билан танишиш истаги тинч қўй-
магани ҳақида ёзган.

“Маълумотлар бир-бирига жуда ҳам зид 
эди. 1980-йилларнинг охирларида қизи-
қишим бошланганда, у ерга саёҳат қилган 
кўплаб кишилар менинг кечикканимни ва 
минтақа буткул ўзгариб кетганини билдирди. 
Совет ҳукумати водийни саноатлаштиришга 
ва Марказий Осиёнинг пахтачилик марказига 
айлантиришга урингани ҳақида ҳикоя қил-
дилар. Уларнинг сўзларига кўра, Тянь-Шань 
тоғлари этагини фабрикалар, завод қувурла-
ри, ишчилар яшайдиган бараклар, темир йўл 
станциялари эгаллаган эди, — деб афсус би-
лан ёзади Уильям Далримпл. — Аммо сўнгги 
йилларда мен бошқа мазмундаги ҳикоялар-
ни эшита бошладим. Мен суҳбатлашган бир 
неча саёҳатчи собиқ совет тузумининг пар-
чаланиши билан эски давлат корхоналари 
ва монокультуралар тугатилгани, коллектив-
лаштирилган қишлоқ хўжалиги майдонлари 
ҳам хусусий мулкка айлантирилганига гувоҳ 
бўлганини айтди”.

Британиялик тадқиқотчи Ўзбекистонга 

“THE FINANCIAL TIMES”: 
БОБУР СО¡ИНГАН ГªЗАЛЛИК 
ЗАМОНАВИЙ ªЗБЕКИСТОНДА 

СА¯ЛАНИБ ¯ОЛГАНМИ?

“ЯНГИ ªЗБЕКИСТОН” УЧУН МАХСУС

биринчи марта ўтган йил баҳорида саёҳат 
қилгани ва улкан ўзгаришларни кўргани ҳа-
қида ёзган: “Поездлар Европадаги кўплаб 
йўналишларга қараганда тезроқ ҳаракатла-
нади, озода ва замонавий, меҳмонхоналар 
жуда шинам, 4G интернет алоқаси билан 
таъминланган”.

Уильям Далримпл сўзларига кўра, мамла-
катда изчил ислоҳотлар ва ўзгаришлар олиб 
борилмоқда. “Президент Шавкат Мирзиёев 
сиёсий ва иқтисодий ислоҳотлар дастурини 
амалга оширмоқда. У сиёсий маҳбусларни 
озод қилди, коррупцияни илдизи билан йўқ 
қилиш ва давлат хизматларини яхшилаш 
бўйича янгиланиш жараёнини ҳаётга тат-
биқ этмоқда. Президент давлат томонидан 
назорат қилинадиган бюджет ўрнига бозор 
иқтисодиётига йўналтирилган бюджет қабул 
қилинишини эълон қилди. Саъй-ҳаракатлар 
иқтисодиётни либераллаштириш ва хори-
жий инвестицияларни жалб қилишга қара-
тилган. Натижаларга Тошкент кўчаларида 
гувоҳ бўлишингиз мумкин”, деб таъкидлана-
ди мақолада. 

Шунингдек, муаллиф бугунги кунда Фар-
ғона водийси яна Бобур давридаги каби ба-
ланд тоғли жаннат боғига айланганини таъ-
кидлайди. Бу ўлканинг Бобур таърифларига 
тўла мос келиши, тоғлар бағридаги баҳор 
тонги бинафшаю лола, бошқа анвойи гуллар 
атрига бурканишига эътибор қаратган. Муал-
лиф Бобур сатрларини эслайди: “... оқар сув-
лари бор, баҳори бисёр яхши бўлур, қалин 
лола ва гуллар очилур... Ҳар мусофир ва 
раҳгузар келса, анда истироҳат қилур... Ме-
васи фаровон ва бисёр яхши бўлур. Анори 
яхшилиққа машҳурдур...”.

“Мен Бобур ўзи туғилиб ўсган замин 
гўзаллигини таърифлашда муболаға қил-
маганмикан, деб кўп ўйга толардим. Бироқ 
иккиланишларим ўринсиз бўлиб чиқди... 
Фарғона боғлари гўзаллиги тасвирланган 
“Бобурнома”ни XXI асрда мутолаа қилиш 
XVI асрда бўлгани каби қизиқарли ва завқ-
лидир”, деб хулоса қилган инглиз тадқи-
қотчиси.

“Дунё” АА

И¯ТИДОРЛИЛАР САРАЛАНДИ
ИФТИХОР

олимпиада ¢олибларига автомобиллар 
сов¢а ¿илинди

 — Ғолиб бўлиш осон кечгани йўқ, — дей-
ди  Асилбек Суннатов. — Чунки олимпиада 
иштирокчилари жуда кучли эди.  Саволлар-
га мантиқий ечим топишга интилдим. Кел-
гусида халқаро олимпиадаларда иштирок 
этиш, шу соҳада илмий иш қилишни мақсад 
қилганман. 

Олимпиаданинг ўзига хос жиҳати шун-
дан иборатки, унда иштирокчиларга бе-
рилган  топшириқ ва масалаларнинг энг 
тўғри ва замонавий ечиш усуллари тақ-
дим этилди. Иштирокчиларга қайси маса-
ла ёки топшириқда қандай хатоликка йўл 
қўйганини билиш имконияти яратилди. 
Бу синов жараёнларини шаффоф, очиқ-
ошкора ўтиши, иштирокчи-номзодлар ва 
уларнинг яқинларида олимпиада натижа-
ларига нисбатан ҳеч қандай шубҳа-гумон 
уйғотмасликка хизмат қилди. Ота-оналар, 
математика фани ўқитувчилари, оммавий 
ахборот воситалари вакиллари учун им-
тиҳон жараёнини онлайн кузатиб бориш 
имконияти яратилди. 

— Асилбек — кенжа фарзандим, — дей-
ди Саодат Челмирзаева. — Унинг матема-
тикага қизиқиши борлигини болалигидаёқ 
пайқаб, алоҳида эътибор қаратганмиз. Шу 
боис, ўқишини Муҳаммад ал-Хоразмий 
номидаги ихтисослаштирилган мактаб-
га кўчирдик. Мактабда ўқиш билан бирга, 
кўплаб танловларда иштирок этиб, ғолиб-
ликни қўлга киритди. “Қўқон олимпиада-

си”да биринчи ўринни олганини эшитиб, 
рости,  қувонганимдан йиғлаб юбордим. 
Ҳаяжонимни сўз билан ифодалай олмай-
ман. Фурсатдан фойдаланиб, Президенти-
мизга фарзандларимизга шундай шароит 
ва имконият яратиб бергани, ўғлимнинг 
устозларига олимпиадага тайёрлагани 
учун миннатдорлигимни билдираман.

8-9-синфлар ўқувчилари 
ўртасида 1-ўринни 
эгаллаган Бухоро 
вилоятидаги  Халқаро 
математика мактаби 
ўқувчиси Анварбек 
Раҳматов “Nexia”,  
10-11-синфлар ўртасидаги 
беллашувда Хоразм 
вилояти Хива шаҳридаги 
Президент мактаби 
ўқувчиси Сарвар Сопорбоев 
“Cobalt” автомобили билан 
тақдирланди.
Барча гуруҳлар бўйича 2- ва 
3-ўринни қўлга киритган 
ғолибларга қимматбаҳо 
совғалар  топширилди. 
Биринчи 10 таликдан жой 
олган номзодларга Қўқон 
университетида грант 
асосида ўқишга қабул қилиш 
бўйича инвестицион ваучер 
тақдим этилди.  

“Қоракўл зиё” нодавлат ўқув муассасаси 
томонидан гуруҳлар бўйича энг юқори балл-
га эга бўлган ўн нафар ўқувчи-номзодга 
математика ва бошқа фанлардан қўшимча 
билим олиш бўйича бир йиллик бепул ўқиш 
сертификати топширилди. 

 “Қўқон олимпиадаси” математика фани 
бўйича талантли ёшларни қидириб топиш, 
уларнинг иқтидорини жамият ривожи йўли-
да сафарбар этиш, инвестицион мотивация 
асосида ёш математиклар селекциясини 
амалга ошириш, улар билимини синовдан 
ўтказиш, нуфузли олий ўқув юртларида таҳ-
сил олишларига кўмаклашишга қаратилгани 
билан аҳамиятлидир. 

Рисолат МАДИЕВА, 
“Янги Ўзбекистон” мухбири

БУНЁДКОРЛИК КЎЛАМЛАРИ

ЕР УСТИ МЕТРОСИНИНГ 
ЯНГИ ЙªНАЛИШИ

кунига 46 минг йºловчига хизмат кºрсатади

Президентнинг афв этиш тўғрисидаги 10 та 
фармони қабул қилиниб, тўрт мингдан ортиқ фу-
қаро жазодан озод қилинди. Тўрт марта “Меҳр” 
операцияси ўтказилиб, Яқин Шарқ минтақаси ва 
бошқа уруш ўчоқларидан 342 нафар юртдошла-
римиз, хусусан, аёллар ва болалар Ўзбекистон-
га қайтарилди.

Афғонистон Ислом Республикаси Иршод, 
ҳаж ва вақф ишлари вазири Муҳаммад Қосим 
Ҳалимий, Тожикистон Ислом маркази раиси 
Саидмукаррам Абдулқодирзода ва Ўзбекистон 
Мусулмонлари идораси раиси, муфтий Усмон-
хон Алимов Ўзбекистон, Тожикистон ҳамда Аф-
ғонистонда азалдан ўрганиб келинаётган Имом 
Бухорий илмий меросининг мазмун-моҳиятини 
батафсил очиб бериш, ушбу мероснинг ўзига 
хос хусусиятларини баён этиш, афзалликлари 
ва тарбиявий аҳамиятини кенг ёритиш ҳамда 
халқларимиз, айниқса, ёш авлодни ёт ғоялардан 
ҳимоя қилиш ҳамда бузғунчи қарашлардан сақ-
лаш, шунингдек, Ўзбекистонда сўнгги йилларда 
диний-маърифий соҳада амалга оширилаётган 
ижобий янгиланишлар ва ўзгаришларни тарғиб 
қилиш мақсадида ташкил этилган анжуман тари-
хий аҳамият касб этишини таъкидлади.

— Муҳаддислар султони Имом Бухорий ҳазрат-
лари муқаддас Ислом дини ривожига беқиёс ҳис-
са қўшган аллома, — дейди Афғонистон Ислом 
Республикаси Иршод, ҳаж ва вақф ишлари вазири 
Муҳаммад Қосим Ҳалимий. — Бу улуғ зотнинг асар-
лари бизни қиёматга қадар тўғри йўлга бошлайди. 
Зотан бу таълимот ҳамиша инсонларни куфрга 
эмас, ҳидоятга чорлайди. Бугун дунёнинг турли 
минтақаларида кўпгина мутаассиб кучлар Ислом 
динини ниқоб қилиб, ўзларининг ёт ғоя ва қараш-
ларини сингдиришга уринаётган, биродаркушлик 
қилаётган пайтда Имом Бухорий ҳазратларининг 
ғоя ва қарашлари, бой маънавий мероси бутун 
инсониятга тўғри йўлни кўрсатиш, маърифат ва 
бағрикенглик, эзгуликни тарғиб этишда йўлчи юл-
дуз бўлади. Шунинг учун ҳам бугунги анжуманнинг 
қадр-қиммати беқиёс. Буюк муҳаддис илмий-маъ-
навий меросини ўрганиш ва тарғиб этиш борасида 
кейинги йилларда Ўзбекистонда амалга ошири-
лаётган ишлар ҳақиқатан ҳам эътирофга муносиб.

— Имом Бухорий ҳазратларининг мероси бу 
нафақат минтақамиз халқларининг, балки бутун 
инсониятнинг маънавий бойлигидир, — дейди То-
жикистон Ислом маркази раиси Саидмукаррам 
Абдулқодирзода. — Чунки аллома асарлари фақат 
эзгуликни, кишилар ўртасида меҳр-оқибат, дўстлик 
ва ҳамжиҳатликни тарғиб этишга хизмат қилади. 

ИМОМ БУХОРИЙ 
МЕРОСИ – БАШАРИЯТНИНГ 

МАЪНАВИЙ БОЙЛИГИ
Шу жиҳатдан бугун дунё миқёсида буюк муҳаддис 
тўплаган ҳадисларни ўрганишга алоҳида эътибор 
берилмоқда. Бу борада Ўзбекистон, Тожикистон 
ва Афғонистонда олиб борилаётган ишлар билан 
танишиш, ўзаро тажриба алмашиш ва келгусида 
бажарилиши керак бўлган вазифаларимизни бел-
гилаб олишда мазкур конференция муҳим омил 
бўлди. Анжуман давомида минтақамиз давлатла-
ри раҳбарлари, хусусан, Ўзбекистон ва Тожикис-
тон Республикалари Президентларининг Афғо-
нистонда тинчлик ўрнатиш, диний экстремизм ва 
терроризмга қарши курашишда ҳамкорлик қилиш, 
жаҳолатга қарши маърифат билан курашиш ҳақи-
даги ғоялари, ташаббуслари қайта-қайта эътироф 
этилди.

 — Бугун дунё мусулмон олами мураккаб жа-
раённи бошидан кечирмоқда, — дейди Ўзбекистон 
Мусулмонлари идораси раиси, муфтий Усмонхон 
Алимов. — Мутаассиблик ва мазҳабларни рад этиш 
ҳолатлари кузатилмоқда. Бундай ҳолатларга қарши 
Марказий Осиё диний идоралари ҳам биргаликда 
курашишимиз, бунда, аввало, Имом Бухорий син-
гари буюк муҳаддислар, динимиз ривожига беқиёс 
ҳисса қўшган алломалар, уламолар маънавий ме-
росига таянишимиз лозим.

Анжуман ишида Имом Бухорий меросининг 
ўзига хос хусусиятлари, афзалликлари ва мўъ-
тадиллиги, ушбу мероснинг миллатлараро то-
тувлик ва бағрикенгликни таъминлашдаги роли 
ҳамда мазҳабсизлик ва адашган тоифаларга 
қарши курашдаги аҳамияти, ҳозирги кунда, ху-
сусан, Марказий Осиё халқларининг деярли 
барчаси узоқ йиллардан бери ушбу ҳадисларга 
амал қилиб келиши каби афзал жиҳатлар кенг 
муҳокама қилинди.

 Шунингдек, Марказий Осиё давлатларида дин 
ва эътиқод эркинлиги, миллатлараро тотувлик ва 
диний бағрикенглик, яхши қўшничилик ва ҳамжи-
ҳатлик, диний ва миллий қадриятларни асраб-авай-
лаш, экстремизм ва терроризмнинг салбий оқибат-
лари, уларнинг тинчлик ва барқарорликка таҳдиди 
ҳамда уларга қарши курашиш асослари ҳам соҳа 
вакилларининг диққат марказида бўлди.

Анжуман сўнгида халқаро конференциянинг яку-
ний баёноти муҳокама этилди ҳамда иштирокчилар 
томонидан қабул қилинди.

Анжуман доирасида халқаро конференция ишти-
рокчиларининг Самарқанддаги муқаддас қадамжо-
лар ва тарихий обидаларга саёҳати уюштирилди. 
Меҳмонлар Имом Бухорий халқаро илмий-тадқиқот 
маркази ва Ҳадис илми мактаби фаолияти билан 
танишишди. 

Ғолиб ҲАСАНОВ, 
ЎзА мухбири

Сўнгги йилларда пойтахт аҳолиси учун жамоат транспортини кескин ривожлантириш ва халқаро 
талабларга мос тизимни яратишга катта аҳамият қаратилмоқда. Айниқса, ер ости ва ер усти 

метрополитени йўналишини ривожлантиришга алоҳида эътибор берилмоқда.

— Ўзбекистон ва Қирғизистон раҳ-
барларининг тор ва кенгайтирилган 

Я¯ИН БИРОДАРЛИК, ДªСТЛИК АЛО¯АЛАРИ 
МУСТА²КАМ ВА БАРДАВОМ БªЛАДИ

— Қирғизистон Президенти Садир 
Жапаровнинг мамлакатимизга ташрифи 
жуда самарали якунланганини алоҳида 
таъкидлаш лозим. Томонлар икки мам-
лакат ўртасидаги дўстлик, яхши қўшни-
чилик, ишонч ва стратегик шерикликка 
асосланган муносабатларни янада ри-
вожлантириш ва мустаҳкамлаш масала-
ларини кенг муҳокама қилдилар. 

Мазкур ташрифни ҳақли равишда Ўзбе-
кистон Президенти Шавкат Мирзиёевнинг 
2017 йил сентябрь ойида Қирғизистонга 
амалга оширган тарихий ташрифининг 
мантиқий давоми, деб аташ мумкин. Зеро, 
ўшанда икки томонлама муносабатларда 
янги саҳифа очилган эди. Шундан бери 
борди-келди алоқалар мисли кўрилмаган 
даражада ривожланди. Масалан, 2017 
йилдан бери Ўзбекистон — Қирғизистон че-
гарасида 18 та назорат пункти очилди. Бу 
эса икки мамлакат фуқароларига анча қу-
лайлик яратмоқда. 2019 йилда Ўзбекистон 
4,6 миллионга яқин фуқароси Қирғизистон-
га, Қирғизистоннинг эса 1,4 миллион фу-
қароси Ўзбекистонга ташриф буюрди. Бу 
олдинги даврларга нисбатан анча кўпдир.

Президент Садир Жапаровнинг ташри-
фи давомида эса кузатилаётган мана шу 
ўсиш суръатларини изчил давом эттириш-
га келишиб олинди. Айниқса, икки давлат 
раҳбарларининг ўзаро мулоқоти жуда илиқ 
ва дўстона руҳда ўтгани барчамизни қу-
вонтирди. Давлат раҳбарлари икки ва кўп 
томонлама ҳамкорликнинг ҳозирги ҳолати 
ва истиқболларини кенг муҳокама қил-
дилар. Президентимиз Шавкат Мирзиёев 
Ўзбекистон Қирғизистон билан жиддий ва 
кенг кўламли ҳамкорликка тайёр эканини, 
унинг ҳақиқий натижаларини ўзбек ва қир-
ғиз  халқлари ўз ҳаётида яққол ҳис қилиши 
кераклигини алоҳида таъкидлади. 

Музокаралар якунида ўзаро ҳамкор-
ликнинг турли йўналишларини қамраб ол-
ган 22 та ҳужжат имзоланганининг ўзиёқ 
ушбу ташриф нечоғлиқ катта аҳамиятга 
эга бўлганидан далолат беради. Томонлар 
товар айланмасини кўпайтириш, корхо-

— Қирғизистон Президенти Садир Жа-
паровнинг мамлакатимизга амалга ошир-
ган давлат ташрифи қизғин ва дўстона 
руҳда ўтди. Икки мамлакат расмий деле-
гациялари иштирокида давом этган музо-
караларда асосий эътибор халқларимиз 
ўртасидаги савдо-иқтисодий алоқаларни 
янада ривожлантириш масалаларига қа-
ратилгани бежиз эмас. Бу борадаги кўр-
саткичлар ижобий динамикага эга бўлиб, 
сўнгги тўрт йилда ўзаро савдо ҳажми беш 
баробардан зиёдга ўсган ва 900 миллион 
АҚШ доллардан ошган. Давлат раҳбарла-
ри ўзаро савдо-иқтисодий ҳамкорликни 
ривожлантириш стратегик шерикликнинг 
устувор йўналиши бўлгани ҳолда, савдо 
айланмасини диверсификация қилиш ва 
номенклатурасини кенгайтириш орқали 
келгуси йилларда унинг ҳажмини икки 
баробар кўпайтириш имконияти борли-
гини билдирди. Бунинг учун ҳар иккала 
давлат бозорларида харидоргир бўлган, 
шу жумладан, юқори қўшилган қийматли 
маҳсулотлар етказиб бериш, ташқи сав-
до инфратузилмаси ва экспорт-импорт 

— Ўзбекистон Марказий Осиёнинг бар-
ча мамлакатлари билан умумий чегарага 
эга. Қўшни давлатлар билан дўстона му-
носабатлар ана шу чегараларни келишиб 
олишда ҳам муҳим аҳамият касб этмоқда.

Давлат чегарасини делимитация ва де-
маркация қилиш масалаларини ҳал этиш 
2017-2021 йилларда Ўзбекистон Респуб-
ликасини ривожлантиришнинг бешта ус-
тувор йўналиши бўйича Ҳаракатлар стра-
тегиясида ҳам ўз аксини топган. 

Президентимиз Шавкат Мирзиёевнинг 
2017 йил 5-6 сентябрь кунлари Қирғиз 
Республикасига давлат ташрифи чоғида 
эришилган келишувлар натижасида бир 
қатор ўтказиш-назорат пунктлари фаолия-
ти тикланди. Ўшанда ўзбек-қирғиз халқла-
ри чегаралар очилишини катта хурсандлик 
билан қарши олганига гувоҳ бўлганмиз. 

Ушбу давлат ташрифи давомида им-
золанган Ўзбекистон Республикаси ва 
Қирғизистон Республикаси ўртасида ўз-
бек — қирғиз давлат чегараси тўғрисида-
ги шартномага кўра, келишилган давлат 

— Қирғизистон Президенти 
Садир Жапаровнинг Президенти-
миз Шавкат Мирзиёев таклифига 
биноан мамлакатимизга амалга 
оширган давлат ташрифини халқ-
ларимиз ўртасидаги сиёсий, савдо-
иқтисодий, инвестициявий, туризм, 
транспорт-логистика, маданий-
гуманитар ва бошқа соҳалардаги 
ҳамкорликни янада чуқурлашти-
риш йўлидаги муҳим тарихий во-
қеа сифатида баҳолаш мумкин.

Ташриф давомида парламент-
лараро алоқаларга ҳам алоҳи-
да  эътибор қаратилди. Бунда  
Президент Садир Жапаров ва Олий 
Мажлис Қонунчилик палатаси спике-
ри Нурдинжон Исмоилов учрашуви-
ни алоҳида таъкидлаш лозим.

Учрашувда икки мамлакат пар-
ламентлари ўртасида алоқаларни 
мустаҳкамлаш, қонун ижодкорлиги 
ва парламент назорати шакллари 

— Қирғизистон Президенти Садир 
Жапаровнинг мамлакатимизга давлат 
ташрифи дастуридан жой олган икки 
тадбирда иштирок этдим. Ўз чиқишим-
да бугун икки дўст давлат раҳбарлари 
саъй-ҳаракати билан мамлакатлари-
миз ўртасидаги дўстлик алоқалари қай-
та тикланаётганидан мамнунлигимни 

Қодир ЖЎРАЕВ,
Олий Мажлис Қонунчилик палатаси Халқаро ишлар ва 
парламентлараро алоқалар қўмитаси раиси ўринбосари,
сиёсий фанлар доктори:

Равшан МАМУТОВ,
Олий Мажлис Қонунчилик палатаси 
Аграр ва сув хўжалиги масалалари қўмитаси раиси:

налар ва бизнес объектлари ўртасидаги 
ҳамкорликни кенгайтириш, Қирғизистон — 
 Ўзбекистон инвестиция фондини яратиш, 
транспорт коммуникацияси имкониятла-
ридан, сувдан самарали фойдаланиш ва 
энергетика соҳасидаги ҳамкорлик, чегара 
масалаларини ҳал қилиш, таълим, мада-
ният, соғликни сақлаш каби йўналишларда 
муҳим келишувларга эришдилар. 

Икки давлат раҳбарлари музокаралари 
якуни бўйича қабул қилинган қўшма баё-
нотда томонлар Қирғизистон ва Ўзбекистон 
ўртасидаги стратегик шериклик, дўстлик, 
яхши қўшничилик муносабатларини фаол 
равишда ривожлантириш ва мустаҳкамлаш 
тўғрисида келишиб олгани қайд этилди.

Икки мамлакат ўртасидаги муносабат-
лар ривожида парламентлараро алоқалар 
ҳам муҳим аҳамиятга эга. 1991 йилдан 
бери мамлакатларимиз парламентлари 
вакилларининг 20 дан ортиқ ўзаро таш-
рифи амалга оширилди. Олий Мажлисда 
Қирғизистон парламенти билан,  Жогорку 
Кенешда эса Ўзбекистон парламенти би-
лан ҳамкорлик гуруҳлари фаолият кўрсат-
моқда.

Президент С.Жапаров ўз ташрифи да-
вомида Ўзбекистон Республикаси Олий 
Мажлиси Сенати раиси Т.Норбоева ва 
Олий Мажлис Қонунчилик палатаси спи-
кери  Н.Исмоилов  билан ҳам учрашди. 
Мазкур учрашувларда томонлар икки мам-
лакат қонунчилик органлари ўртасидаги 
алоқаларни янада кучайтириш, хусусан, 
Ўзбекистон ва Қирғизистон парламентлари 
раҳбарларининг ўзаро ташрифлари ама-
лиётини давом эттириш, қонун ижодкор-
лиги соҳасида ҳамкорликни кенгайтириш, 
Олий Мажлис ва Жогорку Кенеш шафеъ-
лигида минтақалараро форумлар ўтказиш, 
икки мамлакат Президентлари музокара-
ларида эришилган келишувларни амалга 
оширишда парламентларнинг ролини оши-
ришдан манфаатдор эканини қайд этди.

Қирғизистон Президенти Ўзбекистон 
билан парламентлараро ҳамкорлик кен-
гайишидан манфаатдорлигини таъкидлар 
экан, пандемия сабабли қолдирилган тад-
бирлар, жумладан, икки мамлакат парла-
ментлари ўртасидаги ҳамкорлик бўйича 
парламентлараро комиссиянинг учинчи 
йиғилиши яқин орада бўлиб ўтишига умид 
билдирди.

Умуман, Қирғизистон Президентининг 
ташрифи жуда самарали якунланди. То-
монлар келгусида икки қўшни мамлакат ўр-
тасида ҳамкорликни янада кенгайтиришда 
хоҳиш ҳам, интилиш ҳам, сиёсий ирода ҳам 
борлигини намойиш қилдилар. Галдаги ва-
зифа мана шу аҳдлашувларни ҳаётга тўлиқ 
жорий этишдан иборат. Зеро, Ўзбекистон ва 
Қирғизистон ўртасида барча йўналишларда 
самарали ҳамкорликни жадал ривожланти-
риш икки қардош халқни бир-бирига янада 
яқинлаштиришга хизмат қилади.

операцияларини қўллаб-қувватлашга ке-
лишиб олингани катта аҳамиятга эгадир. 
Бу борада савдо уйлари фаолиятини 
кенгайтириш, бизнес форумлар ва саноат 
маҳсулотлари кўргазмаларини ўтказиш 
муҳим ўрин тутади.

Мамлакатимизда экспортбоп ва 
импорт ўрнини босувчи маҳсулотлар 
ишлаб чиқаришни кўпайтиришни рағ-
батлантириш, ички тармоқ ва тармоқ-
лараро, корхоналар ўртасида коопе-
рацияни мустаҳкамлаш энг асосий 
масалалардандир. Шу боис, томонлар 
иқтисодиётнинг турли тармоқларида 
саноат кооперацияси бўйича аниқ лойи-
ҳаларни амалга оширишга ҳам келишиб 
олди. Булар, хусусан, Қирғизистонда 
енгил автомобиллар, қишлоқ хўжали-
ги техникалари, маиший техникаларни 
йиғишни ташкил этиш, шунингдек, че-
гараолди ҳудудларда тўқимачилик ва 
қурилиш материаллари ишлаб чиқариш 
бўйича қўшма лойиҳалардир.

Учрашувлар доирасида “Ўзбекистон 
— Қирғизистон — Хитой” темир йў-
лининг қисқа вақтда барпо этилиши, 
икки давлат шаҳарлари ўртасида ав-
тобус, темир йўл ва авиақатновларни 
қайта тиклаш, ҳудудлараро ҳамкорлик 
масалаларига ҳам алоҳида эътибор 
қаратилди. Ҳудудлараро ҳамкорлик-
ни янада фаоллаштириб, эришилган 
келишувлар ижросини таъминлаш, 
чегараолди вилоятларни комплекс 
ривожлантириш, давлат чегарасидан 
ўтказиш пунктларида аҳоли учун қулай 
шароитлар яратиш зарурлиги таъкид-
ланди. Ушбу келишувларнинг ташриф 
арафасида Андижон, Наманган ва 
Фарғона вилоятлари ҳамда Ўш, Жа-
лолобод, Боткен ва Норин вилоятла-
ри томонидан келишиб олинган “йўл 
хариталари” доирасида амалга оши-

рилиши бу борадаги муносабатларни 
бундан-да мустаҳкамлашга хизмат қи-
лиши шубҳасиз. 

Музокаралар якунида Ўзбекис-
тон — Қирғизистон ҳамкорлигининг 
деярли барча йўналишларини қам-
раб олган 22 та ҳужжат имзолангани 
давлатлар ўртасидаги ўзаро ишонч 
ва алоқаларни мустаҳкамлашга қара-
тилган дадил қадам бўлди. Қарийб 50 
та қўшма лойиҳани амалга ошириш 
назарда тутилган саноат кооперация-
сини кенгайтириш ва чуқурлаштириш 
бўйича амалий чора-тадбирлар ре-
жаси, Ўзбекистон — Қирғизистон ин-
вестиция фондини ташкил этиш тўғ-
рисидаги битим, электр энергиясини 
ўзаро етказиб бериш, Қирғизистонда 
гидроэнергетика объектларини қуриш 
бўйича ҳамкорлик тўғрисидаги ҳуж-
жатлар шулар жумласидандир. 

Ташриф доирасида ўртага ташлан-
ган масалалар қаторида Ўзбекистон ва 
Қирғизистон ўртасида қишлоқ ва сув хў-
жалиги соҳаларидаги икки томонлама 
алоқалар ҳам тилга олинди. Таъкидлаш 
жоиз, сўнгги йилларда бу борадаги ҳам-
корлик сезиларли даражада фаоллаш-
ди. Сув ресурсларидан фойдаланиш ва 
сув иншоотларини эксплуатация қилиш 
бўйича барча муаммоли масалалар 
биргаликда ҳал қилинмоқда.

Сирдарё ҳавзасида Ўзбекистоннинг 
бешта вилояти — Андижон, Жиззах, 
Наманган, Сирдарё ва Фарғона жой-
лашган. Минтақанинг сув захирала-
ри муштараклиги ва бирлигини қайд 
этиб, ушбу ҳудудларнинг сув таъми-
ноти Тўхтағул сув омбори, шунингдек, 
Ўзбекистон ва Қирғизистон ўртасида 

оқиб ўтадиган кичик Подшоота, Сўх, 
Исфайрамсой, Шоҳимардонсой, Косон-
сой ва бошқалар билан боғлиқ. Шун-
дай экан, бу борада тегишли вазирлик 
ва идораларнинг саъй-ҳаракатларини 
қўллаб-қувватлаш, шунингдек, иккала 
томон эҳтиёжлари ва манфаатларини 
инобатга олган ҳолда, пайдо бўлаётган 
муаммоларни зудлик билан икки мам-
лакат парламентлари даражасида ҳал 
қилишда уларга ёрдам бериш, парла-
ментлараро алоқаларни янада кучай-
тириш лозим.

Давлатлараро сув 
ресурслари манбаларини 
биргаликда бошқариш 
масалалари бўйича ўзаро 
мақбул ечим топиш 
зарурлигини ҳисобга 
олиш ва иқтисодиётни 
ривожлантириш, 
мамлакатларимиз аҳолиси 
турмуш даражасини 
яхшилаш  йўлида 
мувофиқлаштирилган 
сиёсат юритиш ҳам жуда 
муҳимдир.

Шу бҳасиз ,  Ўзбекистон  ва 
 Қирғизистон икки томонлама муноса-
батларни янги босқичга олиб чиқиш 
мақсадида мавжуд барча имконият-
ларни ишга солмоқда. Президент 
Садир Жапаровнинг юртимизга таш-
рифи эса Ўзбекистон — Қирғизистон 
шериклигининг сифат жиҳатидан янги 
босқичини бошлаб беради. 

Нуриддин СУЛТОНОВ,
Олий Мажлис Қонунчилик палатаси депутати:

Нодира ЖОНИБЕКОВА,
Олий Мажлис Қонунчилик палатаси депутати:

Шаҳноза ЖОЛДАСОВА,
Қонунчилик палатаси ҳузуридаги 
Ёшлар парламенти раиси ўринбосари,
Олий Мажлис ҳузуридаги Қонунчилик муаммолари 
ва парламент тадқиқотлари институти бош илмий ходими:

Қаҳрамон ЭРГАШЕВ, 
Олий Мажлис Қонунчилик палатаси депутати:

чегара чизиғи 1170,53 километрни таш-
кил қилади. Қолган қисми бўйича ҳам 
музокаралар ва учрашувлар ўтказиб 
келинмоқда.

Ўтган ҳафта Қирғиз Республикаси Пре-
зиденти Садир Жапаровнинг Ўзбекистон-
га давлат ташрифи доирасида мамлакат-
ларимиз ўртасидаги давлат чегарасини 
делимитация қилиш масалаларига ойдин-
лик киритилди.

Жумладан, оммавий ахборот восита-
лари учун ташкил этилган брифингда бу 
масалани уч ой ичида ҳал этишни режа-
лаштирилаётгани айтилди.

Қайд этиш жоиз, давлат чегарасини 
ҳуқуқий расмийлаштириш махсус ҳукумат 
комиссияларининг икки босқичда олиб 
борадиган музокаралари орқали амал-
га оширилади. Биринчи босқич — дели-
митация, яъни топографик хариталарда 
чегараларни белгилаш. Иккинчиси — де-
маркация, давлат чегара чизиғини жойида 
чегара устунлари билан белгилаш. Музо-
каралар якуни бўйича имзоланадиган қа-
рорларни томонлар тасдиқлагач, чегара 
тўғрисидаги шартноманинг давлат раҳбар-
лари даражасида имзоланиши, ратифика-
ция қилиниши ва ратификация ёрлиқлари 
алмашинуви таъминланади. Шундан сўнг 
ҳужжат юридик кучга эга бўлади.

Айни пайтда оммавий ахборот воси-
таларида, ижтимоий тармоқларда ерлар 
алмашинуви, чекка ҳудудлар бўйлаб че-
гара чизиқларини белгилаш масалалари 
бўйича аниқ бўлмаган маълумотлар тар-
қалмоқда. Шу боис, нотўғри талқиндан қо-
чиш мақсадида ушбу масалалар бўйича 
чегараларни ҳуқуқий расмийлаштириш 
жараёнлари якунига қадар тахминий ху-
лоса чиқаришга шошилмаслик мақсадга 
мувофиқ бўлади.

бўйича ўзаро тажриба алмашиш ма-
салаларига тўхталиб ўтилди.

Президент Садир Жапаров 
Шавкат Мирзиёевнинг дўстона, 
бағрикенглик, яқин қўшничилик ру-
ҳидаги сиёсий иродаси билан мин-
тақа давлатлари ва халқларимиз 
ўртасидаги муносабатлар ижобий 
томонга ўзгаргани, пировардида, 
қўшнилар билан алоқалар мустаҳ-
камланиб, Марказий Осиё давлат 
раҳбарлари бирлашишга бел боғ-
лаганини алоҳида қайд этди. 

Ўзбекистон — Қирғизистон 
парламентлари ўртасида ўзаро 
алоқаларни жонлантириш мамла-
катларимизнинг ҳамкорлик ало-
қаларини юқори босқичга олиб 
чиқишга, хусусан, мазкур ташриф 
давомида барча соҳаларда кели-
шилган масалаларни ва эришил-
ган аҳдлашувларни ҳаётга тўлиқ 
жорий этишга хизмат қилиши, 
шубҳасиз.

Шу муносабат билан, мулоқот 
давомида ўзбек-қирғиз парламент-
лараро ҳамкорлик комиссиясининг 
навбатдаги учинчи йиғилишини ўт-
казиш айни муддао эканига эътибор 
қаратилди.

Бундан ташқари, музокарада 
ўзаро борди-келди тўсиқлар олиб 
ташлангани, ортиқча расмиятчилик-
ларга барҳам берилаётгани асрлар 
давомида елкадош яшаётган, тили, 
дили, дини бир бўлган халқларимиз-
ни беҳад қувонтиргани таъкидлаб 
ўтилди. Келгусида бу борада барча 
муаммоларга барҳам бериш керак-
лиги юзасидан фикр алмашилди.

изҳор этдим. Олий Мажлис Қонунчилик 
палатаси депутати сифатида халқла-
римиз ўртасидаги дўстлик алоқалари-
ни янада мустаҳкамлаш борасидаги 
ишларимиз тўғрисида гапириб бердим. 

Қирғизистон раҳбарининг Олий Маж-
лис Қонунчилик палатаси спикери Нур-
динжон Исмоилов билан учрашувида 
иштирок этар эканмиз, биз, икки давлат 
парламентлари депутатлари зиммасига 
жиддий масъулият юкланаётганини ҳис 
этиб турдик. Учрашувда мамлакатлари-
миз парламентлари ўртасидаги алоқа-
ларни янада ривожлантиришнинг истиқ-
боллари муҳокама этилди. 

Ўзбекистон ва Қирғизистон Прези-
дентлари парламентлараро муносабат-
ларни янада кенгайтиришга алоҳида эъ-
тибор қаратмоқда. Президентлар қисқа 
муддатда парламентлараро комиссия-
нинг навбатдаги йиғилишини ўтказиш 
топшириғини бериб, масалаларни ҳал 

этиш йўлларини топиш бўйича вазифа 
қўйди. 

Қирғизистон Президентининг мамла-
катимизга икки кунлик давлат ташрифи 
тарихий воқеаларга бой бўлди. Ўзбек ва 
қирғиз халқи дўстлиги, давлатлараро му-
носабатларда янги давр бошланганини 
эътироф этиш мумкин. Давлатларимиз 
раҳбарлари жуда катта режаларни белги-
лаб олди. Чегаралар бўйича ҳам мақбул 
келишувларга йўл очилди. Чегараолди 
ҳудудларда ўзаро борди-келдилар учун 
кенг шароитлар яратиладиган бўлди. 

Биз, парламент аъзолари икки давлат 
ҳукуматларининг чегара ишларини якун-
лашга доир тайёрлаган ҳужжатларини 
ратификация қилиб беришимиз керак 
бўлади. Қонунчилик палатаси бу ишни 
амалга оширишга бугундан киришди.

Шу ўринда таъкидлашни истардим-
ки, Ўзбекистон ва Қирғизистон ўртасида 
янгидан яратилган ижобий муҳит дўст-
лик, яхши қўшничилик, ўзаро ҳамкорлик 
ва ишонч руҳида ривожланишда давом 
этади.

таркибдаги музокаралари мавзусини 
бутун халқимиз қаторида юртимиз ёш-
лари ҳам қизғин хайрихоҳлик билан ку-
затиб борди.

Зеро, ташриф давомида ёшлар 
сиёсатига алоҳида эътибор қара-
тилди. Ёшлар сиёсати бўйича ҳам-
корликни янада кучайтириш мақса-
дида Ўзбекистон Ёшлар иттифоқи 
марказий кенгаши ҳамда Қирғизис-
тон Республикаси Маданият, ахбо-
рот, спорт ва ёшлар сиёсати вазир-
лиги ўртасида тадбирлар тақвими 
имзоланди. 

Ёшлар ташкилотлари ўртасидаги ўза-
ро алоқаларни янги босқичга олиб чиқа-
диган ушбу ҳужжатда 2021-2022 йил-
ларда амалга ошириладиган тадбирлар 

ўз аксини топган. Мазкур ҳужжат ёшлар 
ўртасида бизнес, тадбиркорлик, ту-
ризм, спорт ва маданият соҳаларига 
қаратилган ўзаро манфаатли тад-
бирларни ўтказишга имкон беради. 
Ҳамкорликдаги бундай учрашувлар 
келгусида ҳар иккала давлат ёшла-
рининг яқин қўшничилик ва дўстона 
алоқаларини янада мустаҳкамлашга 
хизмат қилади.

Айтиш жоизки, мамлакатларимиз 
ёшларининг ўзаро ҳамкорлиги учун 
давлат раҳбарлари томонидан жуда 
катта майдон яратиб берилди. Ушбу 
фурсатдан унумли фойдаланишга Ёш-
лар парламенти ҳам ўз ҳиссасини қўш-
моғи лозим.

Ёшлар парламентимиз олий дара-
жадаги учрашувдан сўнг ўзаро муноса-
батларни жадаллаштириш мақсадида 
Қирғизистондаги Ёшлар парламенти 
билан ўзаро ҳамкорлик алоқаларини 
йўлга қўйишни ўз олдига мақсад қилиб 
қўйди.

Мазкур ташрифни ҳақли равишда Ўзбекистон 
Президенти Шавкат Мирзиёевнинг 2017 йил сентябрь 
ойида Қирғизистонга амалга оширган тарихий 
ташрифининг мантиқий давоми, деб аташ мумкин. 
Зеро, ўшанда икки томонлама муносабатларда янги 
саҳифа очилган эди. Шундан бери борди-келди 
алоқалар мисли кўрилмаган даражада ривожланди. 
Масалан, 2017 йилдан бери Ўзбекистон — 
Қирғизистон чегарасида 18 та назорат пункти очилди. 
Бу эса икки мамлакат фуқароларига анча қулайлик 
яратмоқда. 2019 йилда Ўзбекистон 4,6 миллионга 
яқин фуқароси Қирғизистонга, Қирғизистоннинг эса 
1,4 миллион фуқароси Ўзбекистонга ташриф буюрди. 
Бу олдинги даврларга нисбатан анча кўпдир.

Бошланиши 1-бетда

Хотин-¿изларнинг яшаш сифатини
яхшилашга ¿аратилган тарихий ³ужжат

Ирода ТОШМАТОВА,
“Янги Ўзбекистон” мухбири

Гулсара ҚУРБОНБОЕВА,
Хоразм вилояти маҳалла ва оилани қўллаб-қувватлаш 
бошқармаси бошлиғининг биринчи ўринбосари,
ҳокимнинг хотин-қизлар масалалари бўйича маслаҳатчиси

ЭРТАМИЗ ЭГАЛАРИ

Европа бозорларини 
кўзлаётган Исломбек

Тадбиркорлик фаолиятини тала-
балик давридаёқ бошлаб, 20 ёшида 
“Imron textile group” корхонасига асос 
солган наманганлик Исломбек Қут-
фитдинов ана шундай тиниб-тинчи-
мас, шижоатли ёшлардан. Ғайрати, 

Ана шундай юксак эътибор ва ғамхўр-
лик натижасида охирги йилларда хотин-
қизларнинг орзу-интилишлари рўёбга 
чиқиб, интилувчан ва ташаббускор аёл-
лар турли соҳаларда юксак натижаларга, 
улкан муваффақиятларга эришмоқда. 
Юртимизда кичик бизнес ва хусусий тад-
биркорлик, касаначилик учун яратилган 
қулай шароитлар, аёлларнинг қобилият 
ва истеъдодини юзага чиқариш учун 
берилаётган кенг имкониятлар, гендер 
тенгликни таъминлаш борасидаги ижо-
бий ўзгаришлар уларнинг ижтимоий-сиё-
сий фаоллигини оширишда муҳим аҳа-
мият касб этмоқда.

Айни пайтда Хоразм вилоятида халқ 
депутатлари шаҳар (туман) кенгашла-

Бирор касбни пухта эгаллаб, 
ўша соҳада меҳнат қилаётган 
бир инсон ўзи, оиласи, 
қўйингки, атрофидаги бир 
нечта кишини боқади. Битта 
тадбиркор эса ўнлаб, юзлаб 
одамларнинг оиласига даромад 
киритиб, “қора қозони” 
қайнашига ҳисса қўшади. 
Мамлакатимизда 
тадбиркорларга кенг йўл 
очилиб, ишбилармонлик 
фаолиятини йўлга қўйиш 
истагидаги ҳар бир фуқарога 
зарур имтиёзлар, амалий 
ёрдамлар кўрсатилаётгани 
боиси ҳам шундан. 
Бу имкониятлардан 
кўплаб юртдошларимиз, 
айниқса, ёшлар самарали 
фойдаланаётгани  
қувонарли ҳол.

ишбилармонлиги, қолаверса, сахо-
вати билан ҳудуд аҳли тилига тушган 
Исломбек 2011 йилдан буён трикотаж 
кийимлар ишлаб чиқариладиган катта 
корхонани бошқариб келади. 

У болалигидан тадбиркорлик, иқтисо-
дий соҳаларга қизиққани боис, мактаб-
да ҳам аниқ фанлар, айниқса, алгебра, 
геометриядан аъло баҳоларга ўқиган. 
Кейинчалик олий таълимни Наманган 
муҳандислик-технология институтида 
давом эттирди. 4-босқичда ўқиб юрган 
кезлари уйига яқин жойдаги бўш турган 
ерда кичик ишхона ташкил этиб, 5 та ти-
кув машинаси сотиб олди. Унинг тадбир-
корликка қизиқиши қанчалик юқори бўл-
масин, катта ишга қўл уришдан олдин 
ўзини кичикроқ ғояни амалга оширишда 
синаб кўриш истагида эди. Шу мақсадда 
ҳудуддаги 10 нафар аёлни жалб қилиб, 
уларни иш билан таъминлади. 

Жамоа, аввало, ўғил болалар фут-
болкаларини тикишни йўлга қўйди. Фар-
зандининг илк қадамларида унга тиргак 
бўлишни истаган отаси Илҳом ака Қут-
фитдинов корхонада ишлаб чиқарил-
ган маҳсулотларга Россияда харидор 
топишга кўмаклашгани самарасиз кет-
мади. Сифатли ва бежирим футболка-
лар хорижлик тадбиркорларга маъқул 

келиб, ўзаро ҳамкорлик шартномаси 
имзоланди. Ёш тадбиркор ўша йилнинг 
ўзидаёқ Россияга 38 минг АҚШ доллари 
қийматидаги маҳсулот экспорт қилишга 
эришди. Меҳнатининг маҳсулини кўриб, 
бу ишни уддалаб кета олишига ишон-
ган Исломбек янада каттароқ ғоя ва 
ниятлар билан 2011 йилда “Imron textile 
group” МЧЖга асос солди. 

Бугунги кунда корхона ҳудуди 1,5 гек-
тарга кенгайган. Энг замонавий 150 та 
тикув машинаси ўрнатилган. Уларда бар-
ча турдаги трикотаж маҳсулотлари ти-
килиб, йилига 1 миллион донадан ортиқ 
тайёр кийим-кечак ишлаб чиқарилади. 
Асосийси, корхона раҳбари ўзи мақсад 
қилганидек, бу ерда йил сайин янги иш 
ўринлари кўпайиб бормоқда. Айни пайт-
да оз эмас, кўп эмас, 200 аёлнинг банд-
лиги таъминланган.

Тайёр маҳсулотларнинг 95 фоизи хо-
рижга жўнатилади. Ўртача йиллик экс-
порт ҳажми 1 миллион 200 минг АҚШ 
доллари бўлиб, Россия, Озарбайжон, 
Украина, Қозоғистондаги компаниялар 
асосий харидорлардир. Россияда кор-
хонанинг савдо уйи ҳам ташкил этилиб, 
харидорлар учун ўзбек бренди остида 
100 фоиз маҳаллий хомашёдан тикил-
ган кийим-кечакларни тўғридан-тўғри 

сотиб олиш имконияти яратилган. 
Исломбек келгусида экспорт 

географиясини кенгайтириб, Евро-
па бозорларига ҳам чиқишни ният 
қилган. Бунинг учун цехда иш жа-
раёни халқаро стандартларга мос-
лаштирилиб, хорижлик талабгорлар 
билан музокаралар ўтказяпти.

Аниқ мақсад — 
истиқболли бизнес гарови

Бирор ишни йўлга қўйиб олиш қан-
чалик қийин жараён бўлса, уни давом 
эттириш, ривожлантириш янада мурак-
каб. Болалигидан тадбиркорлик фао-
лиятига иштиёқи баланд бўлган Ислом-
бек сармоя тикмасдан туриб, даромад 
олиш мушкуллигини яхши билади. Шу 
боис, доим фаолиятини янада ривож-
лантириш, янги марраларни забт этиш-
га интилади. Ана шу мақсадда “Yoshlar 
— kelajagimiz” давлат дастури доира-
сида жами 3 миллиард сўм имтиёзли 
кредит олиб, ишини кенгайтиришга 
сарфлади. Бугун у йилига 2 миллиард 
сўмдан ортиқ соф даромад оляпти. 

— Ютуқларимнинг асосий омили мам-
лакатимизда тадбиркорларга, хусусан, 
ёшларга яратилаётган шароит ва имко-
ниятлар, деб биламан, — дейди Ислом-
бек Қутфитдинов. — Бу, айниқса, сўнгги 
йилларда давлат сиёсатининг ажралмас 
қисмига айланди. Президентимизнинг 
ўтган йил декабрь ойида юртимизда 
илк бор ўтказилган Ўзбекистон ёшлари 
форумидаги нутқини бевосита тинглаш 
чоғида биз, йигит-қизларга билдирган 
ишонч, қўллов мени ниҳоятда руҳлан-
тирди. Ҳаётимда унутилмас воқеага ай-
ланган мазкур анжуманда давлатимиз 
раҳбари навқирон авлод вакилларида, 
айниқса, бизнес кўникмаларни ривож-
лантириш масаласига жиддий эътибор 
қаратди. Касб-ҳунар ва тадбиркорликка 
ўқитиш орқали махсус сертификат ол-
ган ёшларга Марказий банкнинг асосий 
ставкасидан 4 фоиз паст миқдорда мик-
рокредитлар ажратиш, уларнинг 7 йил 
муддатга 3 йил имтиёзли давр билан 
берилиши бўйича зарур чоралар кўри-
лишини билдирди. Бу имкониятлар мен 
каби кўплаб ёшлар учун катта рағбат, 
чин маънода ғамхўрлик белгиси, десам 
муболаға бўлмайди.

Исломбек бугунги кунда нафа-
қат тадбиркор, балки “Yoshlar — 
kelajagimiz” жамғармаси Наманган ви-
лояти бўлими раҳбари сифатида ҳам 
самарали фаолият юритиб келмоқда. 
Ишбилармонлик соҳасига ўзи каби қи-
зиқувчи, кичик бизнесини бошламоқчи 
бўлган тенгқурлари, ука-сингилларига 
мақсадли ва имтиёзли кредитлар аж-
ратиб, лойиҳаларини тайёрлаш, ри-
вожлантириш ҳамда амалга ошириш, 
тажрибаларини орттиришларида кўмак 
бериб, уларни қўллаб-қувватлашга бор 
куч-ғайратини сафарбар этмоқда. 

Маълумотларга кўра, жамғарма то-
монидан биргина Наманган вилоятида 
2018-2020 йилларда жами 525 та ёшга 
152 миллиард 731 миллион сўм имтиёз-
ли кредит маблағлари ажратилди. Таш-
килотга ўз ғояси билан келган ёшларнинг 
лойиҳаларини мукаммаллаштириб, биз-
нес режа тузиш ва банкдан имтиёзли 
кредит олишларида амалий ёрдамлар 
кўрсатиляпти. Жорий йилдан “Ёшлар 
дафтари”га киритилган тадбиркор бў-
лиш истагидаги йигит-қизларни кичик ва 
ўрта бизнес йўналиши бўйича 48 соатлик 
курсларда ўқитиш йўлга қўйилди. 

— Авваллари ўз лойиҳаси бўйича 
етарлича тушунчага эга бўлмаган, тад-
биркорлик кўникмаси шаклланмаган 
кўплаб ёшларга имтиёзли кредитлар 
ажратилгани боис, уларнинг айрим-
лари пулларни мақсадсиз сарфлаб 
юборди ёки лойиҳаларни бошқара 
олмасдан, банкротлик ҳолатига келиб 
қолди, — дейди Исломбек Қутфитди-
нов. — Натижада уларда тадбиркор-
ликка бўлган нотўғри муносабат, тасав-
вур шаклланиб, ҳафсаласи пир бўлган 

ҳолатларга ҳам дуч келдик. Ваҳоланки, 
тадбиркорлик фаолиятини бошлаш ис-
тагидаги ёшлар, аввало, мақсадни тўғ-
ри қўйиб, қандай йўналишнинг жилови-
ни тутишни аниқлаб олишлари керак. 
Баъзан ташкилотимизга ўз лойиҳасини 
тушуниб-тушунмасдан, қанча маблағ 
зарурлигини билмасдан кредит сўраб 
келадиган ёшлар ҳам бор. Бундай ик-
киланиш бизнесни нотўғри йўлга қў-
йишга олиб келади. Шу боис, биз йигит-
қизларни аввал бепул курсларимизда 
ўқитиб, сўнг уларга имтиёзли кредит 
ажратиш тизимини йўлга қўйдик.

Истиқлол тенгдоши Исломбекнинг 
ташаббускорлиги, ғайрат-шижоати 
тенгдошларида ҳавас уйғотса, унинг 
хайрли ишлари  маҳалладошларининг 
кўнглини тоғдек кўтаради. Қаҳрамо-
нимиз пандемия сабаб жорий этил-
ган карантиннинг илк кунларида кам 
таъминланган, молиявий қийналган 
одамларга биринчилардан бўлиб кў-
мак беришга, эҳтиёжманд оилалар ҳо-
лидан хабар олиб, “Саховат ва кўмак” 
умумхалқ ҳаракатида фаол қатнашиш-
га ошиқди. Оғир дамларда уларнинг 
ёнида бўлиб, 50 та хонадонни оталиқ-
қа олди. Унинг бу саъй-ҳаракатлари 
кўплаб ёшларга намуна бўлиб, улар 
“Биздан нима ёрдам, қандай хизмат 
бор? Маблағимиз ва озиқ-овқат маҳсу-
лотларимиз билан кўмак беришга ҳо-
зирмиз”, дея Исломбекнинг ёнига кир-
ди. Ана шундай ёшларнинг фаоллиги, 
фидойилиги туфайли минглаб киши-
лар қийинчиликларни ҳамжиҳатликда, 
ўзаро аҳилликда енгиб ўтяпти.

Тадбиркорликка меҳр бериб, шу йў-
налишда муваффақиятларга эришиб 
келаётган Исломбек Қутфитдинов 2017 
йилда “Шуҳрат” медали билан тақдир-
ланди. “Медаль кўксимга тақилганида 
26 ёшда эдим, — дейди у. — Бу ёшда-
ги йигит учун ушбу мукофот катта ютуқ 
эди, албатта. Кутилмаганда келган бу 
эътироф ва ишончни ҳар лаҳзада оқ-
лашга ҳаракат қиляпман. Чунки бу му-
кофот келгусида амалга оширадиган 
ишларим учун рағбат, деб биламан”.

Тиниб-тинчимас тадбиркор бўш 
вақтларида китоб мутолаа қилишни 
хуш кўради. Катта мақсадларга эри-
шиш учун, албатта, китоб ўқиш керак, 
деб ҳисоблайди. 

Ҳақиқатан, унинг мақсадлари улкан, 
ниятлари катта. Келгусида тадбиркор-
лик фаолиятини кенгайтириб, бу йил 
корхона базасини янада мустаҳкамла-
ган ҳолда, 2022 йилда босқичма-бос-
қич кластер тизимини жорий этишни 
кўзлаган. Бу эса хомашё етиштириш-
дан тортиб, тайёр маҳсулот олишгача 
бўлган жараённинг барини корхонанинг 
ўзида амалга ошириш асносида маҳсу-
лот сифатини назорат қилиш, янги иш 
ўринларини яратиш, экспорт ҳажмини 
кўпайтиришга хизмат қилади.

МУНОСАБАТ

ри депутатларининг 112 нафари, вилоят 
кенгаши депутатларининг 17 нафари хо-
тин-қизлардир. Хоразмлик икки аёл Олий 
Мажлис Сенати аъзоси, икки нафари Қо-
нунчилик палатаси депутати. Шу билан 
бирга, бир минг ўн саккиз нафар хотин-қиз 
турли раҳбарлик лавозимларида, ўн минг 
уч юз беш нафари эса тадбиркорлик соҳа-
сида самарали фаолият кўрсатмоқда. Бу 
ҳам бўлса, давлатимиз раҳбарининг биз, 
аёлларга кўрсатаётган юксак эътибори ва 
ғамхўрлигининг амалий натижаси.

Жорий йил 5 март куни Президенти-
мизнинг “Хотин-қизларни қўллаб-қувват-
лаш, уларнинг жамият ҳаётидаги фаол 
иштирокини таъминлаш тизимини яна-
да такомиллаштириш чора-тадбирла-
ри тўғрисида”ги қарори қабул қилинди. 
Ушбу қарор юртимизда аёлларни ҳар 

томонлама қўллаб-қувватлашнинг янги 
даврини бошлаб берди.

Боиси, унда ҳаётнинг барча жабҳаси-
да аёлларнинг иштироки ва фаоллигини, 
таълим олиши ва касбий кўникмасини 
ошириши ҳамда бандлигини таъминлаш, 
тадбиркорлик ташаббусларини қўллаб-
қувватлаш, жойларда “Аёллар дафтари”-
ни шакллантириш ва хотин-қизларнинг 
унга киритилган муаммолари, эҳтиёж ва 
қизиқишларини тизимли ўрганиш, уларга 
зарур ечим топиш борасидаги ишларни 
янада ривожлантиришга алоҳида урғу 
берилган. Бу эса, шубҳасиз, уларнинг ҳу-
қуқ ва манфаатларини ҳимоя қилиш, ҳаё-
тини янада яхшилашга хизмат қилади.

Қарорга биноан, Республика хотин-
қизлар жамоатчилик кенгашини ташкил 
қилиш орқали мамлакатимиз аёлларини 
ўйлантираётган муаммоларни ўрганиш ва 
уларни ҳал қилишнинг ўзига хос янги тизи-
ми яратилди.

Хоразм вилоятида қирқ нафар, шаҳар 
ва туманларда ўн етти нафардан жами 
икки юз олтмиш бир нафар фаол хотин-
қиздан иборат жамоатчилик кенгаши 
ташкил қилинди. Энди ушбу кенгашлар 
вилоятимизда яшайдиган хотин-қизлар 
билан тизимли ва самарали иш олиб бо-
ради. Энг асосийси, зиммамизга юклатил-
ган барча вазифани талаб даражасида 
уддалашга интиламиз.

Жорий йил 26 февраль куни хотин-
қизларнинг муаммоларини ҳал қилиш 
ва уларни ижтимоий қўллаб-қувватлаш 
масалалари муҳокамаси юзасидан ўт-
казилган видеоселектор йиғилишида 
давлатимиз раҳбари “Мўътабар аёлнинг 
иззат-икромини жойига қўймас эканмиз, 
қилаётган барча ишларимиз беҳуда”, дея 
таъкидлаган эди.

Дарҳақиқат, бугун мамлакатимизда 
мўътабар аёлларни эъзозлаш, ҳурмат 
ва эҳтиром кўрсатиш, уларни қийнаётган 
масалаларга ечим топишнинг мутлақо 
янги тизими шакллантирилмоқда. “Темир 
дафтар”, “Аёллар дафтари”, “Ёшлар даф-
тари”нинг ташкил этилиши, маҳаллада 
“маҳаллабай”, “хонадонбай”, “фуқаробай” 
иш олиб борилаётгани, энг аввало, хотин-
қизларнинг манфаатларини янада кенг-
роқ ҳимоя қилиш, уларнинг ўз ҳаётидан 
рози бўлиб яшашига мустаҳкам замин 
яратмоқда.

Бугунгача вилоятимизда “Аёллар даф-
тари”ни шакллантириш мақсадида 366 
минг 322 нафар хотин-қиз билан муло-
қотлар ўтказилиб, 52 минг нафардан зиёд 
аёл ушбу дафтарга киритилди. Уларнинг 
41 минг 859 нафари ижтимоий ҳимояга 
муҳтож, ишсиз, 2 минг 936 нафари бо-
қувчисини йўқотган, эҳтиёжманд, 2 минг 
567 нафари ижтимоий ёрдамга, 244 на-
фари уй-жойини таъмирлатишга муҳтож, 
100 нафари нотурар жойларда истиқомат 
қилаётган, 215 нафари қарамоғида ноги-
ронлиги бўлган болалари мавжуд ёлғиз 
хотин-қизлар, 1 минг 548 нафари тиббий 
ҳимояга, 1 минг 626 нафари ҳуқуқий ёр-
дамга ҳамда 922 нафари психологик мас-
лаҳатга эҳтиёжманд аёллар.

Ўтган йили Хотин-қизларни ва оилани 
қўллаб-қувватлаш давлат мақсадли жам-
ғармаси томонидан ижтимоий ҳимояга 
муҳтож, оғир шароитда яшаётган саксон 
нафар аёлнинг уй-жой шароитини яхши-
лаш учун турар жойнинг бошланғич ба-
дали тўлаб берилган эди. 

Президентимиз қарорига кўра, Хотин-
қизларни ва оилани қўллаб-қувватлаш 
давлат мақсадли жамғармаси Хотин-қиз-
ларни қўллаб-қувватлаш давлат мақсад-
ли жамғармаси сифатида қайта ташкил 
этилиши белгиланган бўлиб, энди вилоя-
тимизда “Аёллар дафтари”га киритилган 
хотин-қизларни уй-жой билан таъминлаш, 
уларни ижтимоий ҳимоя қилиш имкония-
ти янада кенгаяди.

Хусусан, жамғарма ҳар йили АТ “Халқ 
банки”га юз миллиард сўм миқдорида-
ги маблағларни 2021 йилда Марказий 
банкнинг асосий ставкасидан тўрт фоиз 
паст ставкада, 2022 йилдан бошлаб 
эса Марказий банкнинг асосий ставка-
сида йўналтириши мамлакатимиздаги 
эҳтиёжманд аёлларни қўллаб-қувват-
лашда муҳим аҳамият касб этади. Хусу-
сан, 2021 йилда Хоразм вилояти бўйича 

ушбу имтиёзли кредитдан 8 минг 461 на-
фар опа-синглимиз фойдаланиши кўзда 
тутилмоқда.

Шунингдек, қарорда махсус жарроҳ-
лик амалиёти орқали даволанишга муҳ-
тож ҳамда “Аёллар дафтари”, “Ёшлар 
дафтари” ва “Темир дафтар”га киритил-
ган эҳтиёжманд хотин-қизларнинг да-
воланиши учун янги жамғармага ўттиз 
миллиард сўм маблағ йўналтириш кўрса-
тилган. Ушбу хушхабарни Хоразм вилоя-
тидаги мазкур дафтарларга киритилган 
ва жарроҳлик амалиётига эҳтиёж сезаёт-
ган хотин-қизлар катта мамнунлик  билан 
қабул қилди.

Ўтган йили пандемия даврида дав-
латимиз томонидан юртимиздаги юз 
минглаб эҳтиёжманд оилаларга мод-
дий-маънавий кўмак берилди. Қарорда 
2021 йилда “Аёллар дафтари”га кири-
тилган, боқувчисини йўқотган, ногирон-
лиги бўлган ва ўзгалар парваришига 
муҳтож хотин-қизларга бир марталик 
моддий ёрдам кўрсатиш учун хотин-
қизларни қўллаб-қувватлаш жамғар-
маси ҳисобидан саксон миллиард сўм, 
шунингдек, нотурар жойларда истиқо-
мат қилаётган хотин-қизларга турар 
жой ижараси компенсациясини тўлаш 
учун ўн бир миллиард сўм ажратилиши 
кўрсатиб ўтилган.

Қолаверса, 2021 йил мобайнида юр-
тимизнинг ҳар бир ҳудудида, асосан, 
хотин-қизлар фаолият юритадиган, ҳу-
нармандчилик турларига ихтисослашган 
кластерлар фаолияти тажриба сифатида 
жорий этилади.

Бугунги кунда вилоятимизда 1 минг 
117 нафар аёл ҳунармандчилик билан 
шуғулланади. Бироқ очиғини айтиш ке-
рак, уларнинг ҳаммаси ҳам ўз ҳунари 
ортидан кўнгилдагидек даромад топаёт-
гани йўқ. Янги қарорда ҳунармандчилик-
нинг кластер асосида йўлга қўйилиши ва 
бу соҳа билан шуғулланадиган хотин-
қизлар сафи янада кенгайиши, шубҳа-
сиз, уларнинг даромади ошишига, ҳу-
нармандчилик маҳсулотларининг жаҳон 

бозорида савдоси янада ривожланишига 
хизмат қилади.

Ўтган йили давлатимиз раҳбари 
ташаббуси билан мамлакатимиз та-
рихида илк бор кам таъминланган, эҳ-
тиёжманд оилаларда тарбияланаётган 
қизлар учун олий таълим муассасала-
рига ўқишга киришда алоҳида имтиёз 
берилган эди. 2020 йили вилоятимиз-
дан 50 нафар иқтидорли қиз ана шу 
имтиёз асосида олий ўқув юртларига 
давлат гранти асосида ўқишга қабул 
қилинди. Мазкур қарорга мувофиқ, бу 
йил уларнинг сафи икки баробар кў-
пайишидан жуда мамнун бўлдик. Бои-
си, Хоразмда илм олиш, касб-ҳунар 
эгаллашга интилувчи қизлар жуда кўп. 
Аммо турли ижтимоий-иқтисодий муам-
молар туфайли аксарият иқтидорли 
қизларнинг бу орзуси армонга айла-
ниб қолаётган эди. Энди ҳар бир қиз-
нинг қалбида олий ўқув юртида таҳсил 
олишга иштиёқ жўш урмоқда.

Қолаверса, 2021–2022 ўқув йилидан 
бошлаб базавий тўлов-контракт асосида 
давлат олий таълим муассасасига қабул 
қилинган, ота-онаси ёки уларнинг бири-
дан айрилган муҳтож қизлар, боқувчиси 
йўқ ёлғиз аёлларни маҳаллий бюджет 
ҳамда давлат олий таълим муассаса-
лари ҳисобидан ўқитиш тартиби жорий 
этилмоқда. Бу ҳам юзлаб қизларнинг илм 
олиш, касб эгаллашга иштиёқини ошира-
ди, жамиятимизда зиёли аёллар сафи 
кенгайишига хизмат қилади. Зеро, зиёли 
аёл зиёли миллатни тарбиялайди.

Умуман, ушбу тарихий ҳужжатнинг ҳар 
бир банди мамлакатимиздаги хотин-қиз-
ларнинг турмуш даражасини яхшилаш, 
бахтли-саодатли турмуш кечиришини 
таъминлашга қаратилгани билан аҳа-
миятлидир.

Шундай экан, воҳамиз аёллари яра-
тилган бу имкониятдан самарали фойда-
ланиб, буюк Хоразмийларнинг муносиб 
издоши эканини исботлашига, Учинчи 
Ренессанс пойдеворини қўйишда ўз ҳис-
сасини қўшишига ишончим комил.

Бугун мамлакатимизда аёлни эъзозлаш, унга ҳурмат-
эҳтиром кўрсатиш, оғирини енгил қилиш, бандлигини 
таъминлаш, бир сўз билан айтганда, жамиятимиз ҳаётида 
тутган ўрни ва нуфузини мустаҳкамлаш давлатимиз 
сиёсатининг муҳим йўналишига айланди.

Жорий йилдан “Ёшлар дафтари”га киритилган тадбиркор бўлиш истагидаги йигит-қизларни 
кичик ва ўрта бизнес йўналиши бўйича 48 соатлик курсларда ўқитиш йўлга қўйилди. 

ЭНГ КАТТА БОЙЛИК — БУ АҚЛ-ЗАКОВАТ ВА ИЛМ

Севимли шоиримиз Эркин Воҳидов 
учинчи мингйиллик остонасида туриб, 
инсоният қаршисида чуқур ўйга то-
лар экан: “Замондошларим елкасига 
тушган юкни, онги ва қалбига етган 
кучланишни мен фазо кемасининг кў-
тарилиш чоғида фазогирнинг вужудига 
тушган оғирликка қиёслайман”, деган 
эди. Шу маънода, биз, ўқитувчилар ҳам 
ўтмиш ва бугунни таққослаб, таълим 
соҳасида эришилаётган улкан ютуқ ва 
муаммолар, эътибор ва ғамхўрликлар, 
олдинги ва ҳозирги аҳвол ҳақида тез-
тез фикрлашиб турамиз.

— Ҳар қандай юксак тамаддун, исло-
ҳотлар негизида инсон ва унинг интел-
лектуал салоҳияти туришини ҳисобга 
олсак, таълим тизимига, соҳа мутахас-
сисларига кўрсатилаётган давлат сиё-
сати даражасидаги юксак эътибор ҳам-
да ғамхўрликлар моҳиятини англаш 
қийин эмас, — дейди мактабимизнинг 
жисмоний тарбия ўқитувчиси ва бадиий 
гимнастика мураббийи Нозима Жўрае-
ва. — Ўзбекистон Президентининг қай-
си соҳа вакиллари билан бўлиб ўтган 
учрашувини кўрманг, албатта, ўқитув-
чилар ҳақида алоҳида жон куйдириб, 
уларнинг турмуш шароитини яхшилаш 
ҳақида ёки ўқувчиларнинг чуқур билим 
олишлари учун барча шароитларни ҳо-
зирлаш тўғрисида сўз айтади, масъул-
ларга кўрсатма беради.

Дарҳақиқат, давлатимиз раҳбари-
нинг алоҳида эътибори сабаб, сўнгги 
беш йил ичида халқ таълими тизими 
билан боғлиқ кўплаб қарорлар қабул 
қилиниб, яққол кўзга ташланиб турган 
комплекс муаммоларга узил-кесил бар-
ҳам берилди. Жумладан, энг машақ-
қатли, энг шарафли касб эгаларининг 
моддий аҳволини тубдан яхшилаш, 
ўқитувчиларни ортиқча қоғозбозликла-
ру фаолиятига ноўрин аралашувлар-
дан ҳамда уларни мажбурий меҳнатга 
жалб қилиш сингари нафақат таълим 
сифатига, балки соҳа ходимларининг 

Тан олиш керак, бу борадаги ишлар-
нинг сусайиб қолганлиги кўпчиликда, 
айниқса, биз, зиёлиларда ўринли таш-
вишга сабаб бўлаётган эди. Давлатимиз 
раҳбари нафақат соҳадаги муаммоларни 
кўрсатди, балки уларнинг аниқ, равшан 
ечимларини ҳам белгилаб берди. Айниқ-
са, маънавий-мафкуравий тарбияни мак-
табгача ёш босқичидан бошлаш керак, 
деган таъкиди зиёлилар, айниқса, биз — 
психологларнинг кўнглимиздаги гап бўл-
ди. Чунки мавжуд психологик қонуниятга 
кўра, шахснинг хулқи ва характер хусу-
сиятларини ўзида жамлаган ҳаёт усули 
5-6 ёшгача тўла шаклланиб бўлади ва ке-
йинчалик деярли ўзгаришга учрамайди. 
Айнан шу қоида буюк аждодимиз Абу Али 
ибн Сино томонидан ҳам таъкидланган. 

Бизда мактабгача таълим ташкилот-
ларида самарали маънавий тарбияни 
амалга оширишнинг кучли воситаси бўл-
ган, эзгуликнинг ёвузлик устидан ғала-
ба қозонишига ишончни, меҳр-оқибатни 
сингдирадиган миллий эртакларимиз ва 
одоб-ахлоқ қоидалари, хулқ усулларини 
ўргатадиган миллий ўйинларимиз бор, бу 
имкониятлардан самарали фойдалани-
шимиз зарур. 

МАКТАБ – НУРЛИ ОСТОНА
Халқимизда таълим-тарбия бераётган инсонларни улуғлаб, “Устоз отангдай улуғ”, деган оқил ибора бор. Президентимиз 

Шавкат Мирзиёев ушбу нақл моҳиятини янада кенг олиб, мазмунан бойитиб, таълим даргоҳларини бўлғуси Ренессанснинг тўртинчи ҳалқаси деб 
атади. Бу улуғ касб эгаларини эъзозлаб: “Ўқитувчини ҳурмат қилмаганни мен ҳам ҳурмат қилмайман”, дея таъкидлаб ўтди.

Диёра РАҲМАТУЛЛАЕВА,
Тошкент шаҳридаги
260-умумтаълим мактаби 
ўқитувчиси

ўз касбига бўлган муносабатига салбий 
таъсир қиладиган ножўя муносабатлар-
га чек қўйилди. Президентимиз ушбу 
ҳолатни ўтган йили Ўқитувчи ва мураб-
бийлар кунига бағишланган тантанали 
маросимдаги нутқида куюнчаклик би-
лан чуқур таҳлил қилар экан, жумла-
дан, шундай деганди:

“Мана, яқин-яқингача ўқитувчи-муал-
лимлар, айрим жойларда ўқувчилар 
ҳам, тўрт ойлаб пахта йиғим-терими, 
чопиқ ва яганага чиқарилгани сир эмас. 
Натижада ўқитувчи бир ойда ўртача 
80 соат дарс ўтиши керак бўлса, тўрт 
ойда 320 соат йўқотадиган вазият ву-
жудга келди. Ўз навбатида, ўқувчи бир 
ойда 136 соат сабоқ оладиган бўлса, 
тўрт ойда 544 соат дарсни бой беришга 
мажбур бўлди.

Агар бу рақамларни ўн бир йилга 
кўпайтирсак, биласизми, қанча бўла-
ди? Бу, ахир, юқори синф ўқувчилари 

учун белгиланган 8,5 минг соатлик ўқув 
дастурининг қарийб 3 минг соати — 
30 фоизи далада мажбурий меҳнатда 
ўтди, дегани эмасми? Бошқача айт-
ганда, бола 11 йил ўрнига атиги 7 йил 
ўқишга мажбур бўлди.

Яратганга шукрки, бундай салбий 
ҳолатлар энди тарихда қолди. Ҳамма 
соҳани ўз эгасига, жумладан, қишлоқ 
хўжалигини ҳам фермер ва кластер-
ларга топшираётганимиз туфайли бун-
га эришмоқдамиз”.

Қаранг, қандай муаммолар гирдоби-
да яшабмиз, лекин шу вақтгача ижти-
моий-сиёсий ҳаётимизда шундай жид-
дий ёндашув ва таҳлилий муносабат 
бормиди? Вазиятни теран англаган 
Президентимиз мамлакатимизнинг 
келгуси тараққиётини ўйлаб, ўқитувчи 
ва муаллимларнинг ҳаётимиздаги ну-
фузи ҳамда мавқеини ошириш учун 
уларнинг мақомини қонун даражасида 

белгилаш таклифини берди. Ушбу қо-
нунда ёшларга таълим-тарбия бериш 
жараёнида ўқитувчилар ўзларининг 
салоҳиятини тўлиқ намоён этиши учун 
барча зарур шарт-шароитлар яратиш, 
уларни ижтимоий, ҳуқуқий, моддий 
қўллаб-қувватлаш чоралари кафолат-
ланиши кераклиги, шу билан бирга, 
мактаб директори, унинг ўринбосари, 
синф раҳбари, ўқитувчининг мақо-
мини аниқ белгилаш кўзда тутилиши 
таъкидланди. Шу фикрнинг амалий 
исботи сифатида синф раҳбарлари-
нинг машаққатли ва масъулиятли меҳ-
натини муносиб рағбатлантириш учун 
2020 йил 1 октябрдан бошлаб, 242 
минг синф раҳбарига қўшимча тўлов 
миқдори бир ярим баробар оширилди. 
Президентимиз фармонига биноан, 
илк бор 14 нафар синф раҳбари дав-
латимизнинг орден ва медаллари би-
лан тақдирланди.

— Ўқитувчилар маошининг оши-
рилиши, уларга автокредитлар, на-
мунавий уй-жойлар учун имтиёзли 
кредитларнинг берилиши, дам олиш 
учун йилда бир марта сиҳатгоҳларга 
юбориш амалиётининг жорий этилиши 
соҳадаги туб бурилишларнинг амалий 
ифодасидир, — дейди мактабимизнинг 
математика фани ўқитувчиси Венера 
Ҳалимова. — Айниқса, математика 
ҳамда кимё-биология фанларини ри-
вожлантириш бўйича махсус қарорлар 
қабул қилиниб, ҳар бир туман ва ша-
ҳарда ана шу фанларга ихтисослаш-
ган мактаблар босқичма-босқич таш-
кил этилаётгани тарихда кузатилмаган 
воқеликдир. Яқин ўтмиш ва бугунги кун 
манзараси қиёсланганда, жадид бобо-
ларимиз каби тинимсиз, фидокорона 
меҳнат қилиб, Бухоро вилоятининг Қо-
ракўл туманида ҳозирги даврнинг янги 
усул мактабини яратишга эришган, 
бугунги кунимизнинг ҳақиқий маъри-
фатпарвари деб ҳисобланаётган, мо-
ҳир педагог Тўхтамурод Жумаевнинг 
Президентимиз фармонига биноан, 
“Буюк хизматлари учун” ордени билан 
тақдирланиши ижтимоий-сиёсий ҳаё-
тимиздаги муҳим ҳодисадир.

Дарвоқе, Тўхтамурод Жумаев тамал 
тошини қўйган мазкур мактаб бугунги 
кунда Халқаро математика мактабига 
айлантирилгани ва битирувчилари-
нинг 95 фоиздан ортиғи олий таълим 
муассасаларига ўқишга кириб, халқа-
ро олимпиадаларда энг кўп медаль ва 
совринли ўринларни олиб келаётгани 
Учинчи Ренессанс учун юртимизда му-
носиб пойдевор мавжудлигини кўрса-
тади. Бундай дадил ташаббуслар ва 
ислоҳотлар самараси ўлароқ халқаро 
миқёсда юқори натижаларга эришаёт-
ган ўғил-қизларимиз тараққиёт мактаб 
остонасидан бошланишини бот-бот ис-
ботламоқда.

Буларнинг барчаси таълим са-
марадорлигини ошириш, баркамол 
шахс тарбияси таълим марказида 
бўлишини ҳамда ёшларнинг мус-
тақил билим олишини таъминлаш 
мақсадида давлатимиз  раҳбари 
томонидан ўқитувчиларга катта 
 эътибор ва имкониятлар бери-
лаётганининг ёрқин далилидир. 
Муҳими, биз келажак авлод вакил-
ларини тарбиялаш ва камолга ет-

казиш,  устоз-мураббийлар меҳна-
тини юксак қадрлаш йўлида олиб 
борилаётган изчил ислоҳотлар, 
қабул қилинаётган муҳим дастур 
ва қарорлар, қад ростлаётган за-
монавий таълим муассасаларида 
яратилаётган шарт-шароитларни 
ўз кўзимиз билан кўриб, улкан бун-
ёдкорликнинг фаол иштирокчисига 
айланяпмиз.

Устоз деган номга муносиб бўлиш 
учун юртимиздаги барча фидойи ўқи-
тувчилар бутун маҳоратини ишга со-
либ, билдирилган юксак ишончни оқ-
лашга интилмоқда. Зотан, келажак 
ёшлар қўлида экан, Ўзбекистоннинг 
эртанги куни ёруғ ва истиқболи янада 
порлоқ бўлиши учун барчамиз, айниқ-
са, биз, ўқитувчилар ёшлар тарбияси-
га, таълим тизимида олиб борилаётган 
кенг кўламли ислоҳотларда бор билим 
ва тажрибамизни ишга солиб, бу ша-
рафли йўлдаги энг катта куч, таянч ва 
суянчга айланишимиз лозим.

Зеро, янги Ўзбекистон мактаб осто-
насидан бошланади!

МУЛОҲАЗА 

АХБОРОТ АСРИ: ИНСОН РУ²ИЯТИ, 
МАЪНАВИЯТ ВА ОГО²ЛИК

Маъмуржон ОТАЖОНОВ,
Қўқон давлат педагогика 
институти ректори

Президентимиз раислигида 19 январь куни бўлиб ўтган маънавий-маърифий ишлар тизимини тубдан такомиллаштириш, бу борада 
давлат ва жамоат ташкилотларининг ҳамкорлигини кучайтириш масалаларига бағишланган видеоселектор йиғилишида кўтарилган 
масалалар ўз халқи, унинг келажаги учун бефарқ бўлмаган ҳар бир кишида катта қизиқиш ва ҳаяжон уйғотди.

Қўқон азал-азалдан олиму фузалолар, 
шоирлар ва санъаткорлар шаҳри бўлган, 
тарихан улкан ҳудуднинг маънавий-маъ-
рифий маркази ҳисобланган. Ҳозир ушбу 
адабий муҳитга тааллуқли 300 дан зиёд 
шоирлар номи маълум. Қўқон давлат пе-
дагогика институтининг тилшунос ва ада-
биётшунос олимлари томонидан ҳозир 
100 нафар Қўқон адабий муҳити вакил-
ларининг таржимаи ҳоли ҳамда асарла-
ридан намуналарни ўз ичига олган “Қўқон 
адабий муҳити антологияси” тайёрланяп-
ти, бу бизнинг халқимиз маънавиятини 
юксалтиришга қўшган ҳиссамиз бўлади. 
Инглиз ва рус тилларига таржима қили-
ниб, нашрга тайёрланаётган “Ҳунарманд-
чилик изоҳли луғати” эса ўзбек атама-
ларининг рус ва инглиз тилларига кириб 
боришига, маънавиятимиз дурдоналари-
дан шу халқларнинг ҳам баҳраманд бўли-
шига имкон яратади.

Шу ўринда “оғриқнинг олдини олиб”, 
мулоҳаза қилиб кўришга арзийдиган ай-

рим муаммолар бор.  Шубҳасиз, кўпчилик 
олдидаги маърузалар қадимги Греция 
давридан бери тарғибот ва ташвиқот-
нинг энг самарали усулларидан бири 
бўлиб келган, лекин замонавий глобал 
ахборот муҳитида фақат шу усулнинг ўзи 
билангина чекланиш керакли самарани 
бермаяпти. Фикримизча, ахборот уза-
тишнинг замонавий инфратузилмасидан 
фойдаланиб, унинг борлиқни адекват 
образларига мосланган, аудиторияни 
ишонтира оладиган ҳамда ғараз мақсад-
ларда узатилаётган ахборотга қарши пси-
хологик операция ўрнини боса оладиган 
технологияларини қўллаш пайти келди. 
Шунингдек, маънавий-мафкуравий тар-
ғибот-ташвиқотни ҳодисадан-ҳодисагача, 
бирда фаоллаштириб, бирда уйқу ҳола-
тига ўтказиб олиб бориш нафақат фойда-
сиз, балки зарарли ҳам. Маънавий-маф-
куравий тарғибот-ташвиқот ҳар доим, 
ҳамма жойда олиб борилганда, ҳамма 
фаолият соҳаларини, ҳаммани ёппасига 

қамраб олгандагина керакли самарани 
бериши мумкин.

Огоҳликка ундайдиган далил шуки, 
XXI асрда энг қимматбаҳо, бироқ энг 
хатарли товар ахборот бўлиб қолди. 
Давлатлар қуролли куч ишлатишдан 
кўра, фуқаролар ижтимоий онгига ке-
ракли ахборотни жойлаб, уларни ўз 
ҳокимиятларига қарши қайраб, мақ-
садларига етишни афзал кўряпти ва 
тан олиш керак, бу усул улар кутган 
натижани беряпти.

Анъанавий маънода ахборот хавф-
сизлиги ахборотни ва ахборот тизимини 
ҳимоя қилиш, деб тушунилган. Ҳозир ма-
саланинг бошқа — ахборотдан одамни 
ҳимоя қилиш жиҳати фаол тадқиқ қилин-
моқда. Агар ушбу муаммонинг марказига 
одам қўйилса, унда ҳозирда шахснинг ах-
борот хавфсизлиги шахсни ташкилий ёки 
стихияли тарзда пайдо бўладиган ахбо-
рот оқими шаклидаги ўзига хос хатарлар-
нинг зарарли таъсиридан ҳимоя қилиш, 
деб тушунилади.

Замонавий жамиятда одамни тур-
ли маълумотлар билан тўлиб-тошган 
муҳит ўраб туради ва унга бундай 
шароитда маълумотлардан узилиб, 
кундалик муҳим муаммоларнинг маз-
мунини ўйлаб кўриш ва тушуниш учун 
кераклича вақт ажратиш қийин бўлиб 
бормоқда. Ана шу зарарли ва хатарли 
ахборот Президентимиз таъбири би-
лан айтганда,“эшик қоқмасдан, рухсат 
сўрамасдан, ижтимоий онгга кириб ўр-
нашмоқда”.

Ижтимоий онгни трансформация 
қилишга, дунёқарашни, ижтимоий 

хулқни, ўзаро муносабат усулларини 
ўзгартиришга йўналтирилган ахбо-
рот охир-оқибат аста-секин ўзи таъ-
сир объекти қилиб танлаган жамият 
аъзоларида лоқайдлик, бефарқлик, 
боқимандалик ва истеъмолчилик пси-
хологиясини шакллантиради, бундай 
психология ижтимоий фаолликнинг 
сусайишида, жамиятда рўй бераёт-
ган жараёнларга бефарқликда ва энг 
хавфлиси, ёт миллат маънавиятига 
ихлосмандлик, тақлидчанликда на-
моён бўлади.

Юқорида таъкидлаганимиздек, 
айни пайтда ахборот ва маълумот энг 
қимматбаҳо товар бўлиб қолди. Улар 
қиймат яратиш ва фойда олишнинг 
янги иқтисодий манбаи сифатида на-
моён бўлишига гувоҳ бўлиб турибмиз. 
Маълумотларни назорат қилиш қоби-
лияти муҳим аҳамият касб этади, чун-
ки бу имконият маълумотни “рақамли 
интеллект”га айлантиради. Маълу-
мотни тўплаш, сақлаш, қайта ишлаш 

ва ўзгартириш сердаромад фаолият 
турига айланиб қолмоқда. Ҳозирги 
вақтда, еттита “суперплатформа”, 
яъни “Microsoft”, “Apple”, “Amazon”, 
“Google”, “Facebook”, “Tencent” ва 
“Alibaba” лар бозорни капиталлашти-
ришнинг учдан икки қисмини амалга 
оширмоқда.

Замонавий дунёда ахборот оқими-
нинг кўламини қуйидаги рақамлардан 
тасаввур қилиш мумкин. 1992 йилда 
умумжаҳон интернет тармоқларидан 
бир кунда 100 ГБ маълумот ўтган, 
орадан 25 йил ўтиб, яъни 2017 йилда 
бир сонияда 45 000 ГБ ҳажмда маъ-
лумот ўтган.Тахминлар бўйича 2022 
йилда глобал интернет тармоқлари-
дан бир сонияда 150 700 ГБ ҳажмда 
маълумот ўтиши кутилмоқда.

Ҳозирги шароитда шахсга босим ўт-
казадиган ахборот оқими ва унинг ҳаж-
ми кундан-кун кучайиб боряпти. Босим 
ўтказишнинг шакл ва усуллари тобора 
такомиллашиб, ахборотдан ғараз мақ-
садларда фойдаланишга мойиллик 
ортиб боряпти. Ахборотнинг йўлини 
тўсиб қўйиш эса тескари самарага, 
миш-мишлар ва ваҳиманинг кучайи-
шига сабаб бўлиши мумкин. Шунинг 
учун бундай шароитда истисносиз 
барча жамият аъзоларини содир бў-
лаётган воқеа-ҳодисалар ва уларнинг 
моҳияти ҳақида “олдини олиб” хабар-
дор қилиб бориш, ҳар қандай ташқа-
ридан узатилаётган маълумотнинг, 
албатта, маълум мақсад кўзлашини 
ва бундай маълумот реалликни адек-
ват акс эттирмаслигини англатиш, энг 
муҳими, бундай тадбирларни керак 
бўлганда эмас, мунтазам “ахборотга 
қарши эмлаш” шаклида амалга оши-
риш зарур. Давлатимиз раҳбарининг 
Ўзбекистон ёшлари форумидаги таъ-
бири билан айтганда, Ўзбекистоннинг 
энг катта бойлиги, бебаҳо хазинаси 
бўлмиш ёшларни бундай хатарлардан 
асровчи мустаҳкам қўрғон барпо эти-
шимиз лозим.

Рақиб давлатлардан замонавий 
ахборот технологиялари инфратузил-
маси орқали тарқатилаётган, онгни 
ўзгартиришга йўналтирилган ахборот-
га қарши миллий, маънавий, диний 
қадриятларимизга асосланган қарши 
таъсирни ишлаб чиқиш, уни фуқаро-
ларимиз онг қурилмасига жойлашнинг 
самарали методологияси ва техно-
логияларини яратиш ва амалиётга 
татбиқ қилиш Президентимиз маъна-
вий-маърифий тарбия йўналиши учун 
белгилаб берган энг долзарб вазифа 
ҳисобланади.

Синф раҳбарларининг 
машаққатли ва 
масъулиятли 
меҳнатини муносиб 
рағбатлантириш учун 
2020 йил 1 октябрдан 
бошлаб, 242 минг синф 
раҳбарига қўшимча 
тўлов миқдори бир ярим 
баробар оширилди. 
Президентимиз 
фармонига биноан, 
илк бор 14 нафар синф 
раҳбари давлатимизнинг 
орден ва медаллари 
билан тақдирланди.

МАДАНИЙ АНЪАНАЛАР 

Наврўз Марказий Осиё мамла-
катлари, шунингдек, Афғонистон, 
Озарбайжон, Эрон, Ироқ, Ҳиндис-
тон, Покистон, Туркия, Татаристон ва 
Бошқирдистонда умумхалқ байрами 
сифатида нишонланади. Бугунги кун-
да бир қатор мамлакатларда 21 март 
— Наврўз умумхалқ байрами, деб 
эълон қилинган ва дам олиш куни ҳи-
собланади. 

У минг йиллардан бери ижтимоий 
воқелик сифатида деҳқончилик циви-
лизациясини — яратувчилик руҳини 
улуғлаган Шарқ халқлари маданий 
анъаналарининг бирлиги ва умумий-
лигини акс эттирувчи тарихий тимсол 
саналади.  

Ер юзидаги энг қадимий бай-
рамлардан ҳисобланган Наврўз 
ҳақидаги дастлабки маълумотлар 
зардуштийликнинг муқаддас китоби 
— Авестода келтирилган. 

Шарқнинг дастлабки цивилиза-
цияси аввалида Амударё ва Сирдарё 
оралиғида шаклланган буюк маданият 
ҳозиргача ўзининг маънавий миссияси 
— жамиятга ҳалол меҳнат қилиш ва 
соф туйғуларни ифодалашнинг ҳаёт-
бахш қудратини намоён этиб келяпти. 
У Марказий Осиё халқларига тинч ва 
фаровон ҳаёт  умидини бахш этган ва 
бу анъана авлоддан-авлодга безавол 
ўтиб келмоқда. 

Бизгача етиб келган маълумот-
ларга кўра, Турон ва Эрон халқлари 
Наврўз байрамини зардуштийлик 
дини пайдо бўлишидан олдин ҳам 
нишонлаган. Қадимги юнон тарихчи-
си Страбоннинг ёзишича, жуда қадим 
замонларда ҳам икки дарё (Сирдарё 
ва Амударё) оралиғида яшовчи аҳо-
ли бу кунни кенг майдонга йиғилиб, 
байрам қилган. 

Кўплаб элларнинг эъзозли байра-
ми кунида савдогарлар ўз дўконла-
рини ёпган, ҳунармандлар ишларини 
тўхтатган, ҳамма шодиёна кунла-
рини нишонлаган. Шунингдек, улар 
Наврўз байрамида ширин егулик ва 
ичимликлар билан бир-бирларини 
меҳмон қилган.

Баъзи олимлар Наврўзнинг бай-
рам қилинишини Эрон халқларининг 
урф-одатлари, хусусан, янги деҳқон-
чилик йилининг бошланиши билан 
боғлашади. Қадимги турк афсонала-
рида эса Наврўз турк халқи қамал-
дан озод бўлган кун сифатида талқин 
қилинади. Аниқроғи, шу куни қадимги 
турклар ҳамма томони тоғлар билан 
ўралган сой — Эргенекондан чиқиб 
олган кун ҳисобланади. Шу сабабли 

Ўзбекистон Фанлар академиясининг Тил ва ада-
биёт институтида олдин матншунослик, кейин эса 
фольклор секторида илмий ходим сифатида ишлаб 
юрган кезларимизда марҳум устозимиз академик 
Матёқуб Қўшжонов ҳузурига Абдулла ака тез-тез 
келиб турарди. Хонада дилкаш суҳбат уюштирилар 
эди. Матёқуб Қўшжоновнинг уруш асоратлари сабаб 
кўзлари бир мунча хиралашган бўлиб, китоб ўқишга 
қийналарди. Шу боис, у киши бирон адиб ижоди ҳақи-
да нимадир ёзмоқчи бўлса, даставвал, мендан ўқиб 
микрокассетага овоз тушириб беришимни сўрарди. 
Кунларнинг бирида Абдулла Ориповнинг шеърий 
тўпламларидан бирини қўлимга тутқазиб, шеърлар-
ни ўқиб, мана бу магнитофонга ёзиб келгин, деди. 
Бир ҳафтадан кейин бир нечта микрокассетани тўл-
дирилган ҳолда олиб келдим. Домла уни диққат би-
лан тинглар, фикр-мулоҳазаларини жамлаб қоғозга 
тушириб қўяр ва мени чақирарди. Мақоланинг тарҳи, 
композицион қурилиши тўла шаклланган бўларди.

Кунларнинг бирида, “Абдулла жуда яхши ёзади-
да, фалсафасига санъаткорона тўн кийгизиб ёза-
ди, муҳими, "либоси"ни яраштириб бичиб тўқийди", 
деганлари ёдимда. Абдулла Орипов ижодига устоз 
академикнинг меҳри бўлакча эди. Шундан бўлса ке-
рак-ки, улуғ шоиримизнинг илк шеърий тўпламига 
оқ йўл тилаб, сўзбоши ёзган ҳам академик Матёқуб 
Қўшжонов эди. 

Кези келганда, шуни айтиш жоизки, институтимиз 
ходимларидан фидойи аёл Сория опа Азизова Аб-
дулла Ориповнинг қайси асари, шеъри ёки мақоласи 
қайси манбада чоп этилган бўлса, эринмасдан топар 
ва библиографик кўрсаткичларини тузиб, тайёрлаб 
борар эди. 

Ўзбекистон телевидениеси орқали араб алиф-
босига асосланган эски ўзбек ёзувини ўргатишга 
бағишланган “Алифбо сабоқлари” кўрсатувини 
олиб борардим. Сал олдин қизиқувчиларнинг хо-
ҳиш-истакларини инобатга олган ҳолда, “Эски ўз-
бек ёзуви” деган 384 бетдан иборат ўқув қўллан-
мам ҳам чоп этилган эди. 

Шу китобимни Абдулла Ориповга кўрсатиш мақ-
садида олдиларига бордим. Олдин бир неча бор 
кўришган бўлсак ҳам, ийманиб, ўнғайсиз ҳолатда са-
лом бериб бир чеккада ўтирдим-да, дастхат билан 
тайёрлаб келганим “Эски ўзбек ёзуви” китобимни 
тақдим этдим. 

Астойдил хурсанд бўлиб, китобни варақлаб, араб 
хат турларини, насх, настаълиқ, кўфий, сулс, дево-
ний, риқоъ, райҳоний хатлардаги битикларга зимдан 
назар солиб ўтирдилар-да: “Тарихнинг калити, мо-
зийнинг муҳри бўлибди-ку бу”,  дея мийиғида кулим-
сираб қўйди ва стол тортмасидан қизғиш рангдаги 
“Йиллар армони” номли китобини олиб “Эски дўс-
тимга” деган дастхати ва имзоси билан менга тақдим 
этди. Китобни очганим ҳамоноқ Абдулла аканинг қа-
димий ёзувимизга ихлос ва эътиқоди акс этган ушбу 
тўртликка кўзим тушди. 

Эски алифбони дилга қилсанг жо,
Мана бу ҳикматни унутма, асло,
Эгри ниятнию, ювуқсиз қўлни
Сира ёқтирмайди ўша алифбо. 

Бу ўтмиш адабий меросимизнинг тадқиқотчилари-
га қўйилган талаб, айтилган насиҳат, берилган мас-
лаҳат  ҳам эди, назаримда. 

А.Орипов ана шундай бағрикенг, меҳридарё яна-
да аниқроғи, инсон ҳолатининг, руҳиятининг буюк 
тадқиқотчиси ҳамдир. Шеъриятни “онажоним” дея 
эътироф этиши, қалб малҳами сифатида англаши, 
бу чинакам шоирнинг, ҳақиқий истеъдоднинг нишо-
насидир. Худди шу маънода эл учун, она юрт учун 
ўз дардини эл дарди деб, эл дардини ўз дарди деб 
билиш Aбдулла Орипов табиати ва тийнатига хос. 

Эл қўлласа азизим, омон бўлсак, ажабмас,
Қўлламаса ранг рўйи, сомон бўлсак, ажабмас.
Элни биздан қизғаниб, сўз айтгувчи зотлар бор,
Улар учун бир умр, ёмон бўлсак, ажабмас.

Шоир учун эл эътибори, эҳтиромидан улуғ ишонч 
ёрлиғи, эъзоз нишони йўқ. Устоз маълум муддат Рес-
публика маънавият ва маърифат маркази ҳузуридаги 
“Маънавият тарғиботчиси” нодавлат таълим муассаса-
сида дарс берди. Бир ҳафталик ўқув дастурида турли 
тизим ходимларининг малакасини ошириш юзасидан 
ҳар хил мавзуларда маъруза қилиш учун сиёсатшунос, 
тарихчи, тажрибали психолог, журналист ва тиббиёт 

соҳасида кўзга кўринган мутахассислар, олимлар таш-
риф буюрар эди. 

Aбдулла ака шеърият ва маънавиятнинг мезонла-
ри борасида маъруза қиларди. Табиийки, мен “Кас-
бий фаолиятда, бошқарув тизимида нотиқлик ма-
ҳоратининг ўрни” мавзусида маъруза қилиб чиққач, 
Абдулла ака таълим муассасаси раҳбари Азимжон 
Юсупов хонасида чой ичиб суҳбатлашиб ўтирган 
бўларди. Абдулла ака билан қуюқ кўришгач, улар-
ни маъруза хонасига кузатардим. Кейин Aбдулла 
аканинг дарси бошланарди. Уларнинг маърузаси-
га кириб орқа стулда жимгина ўтириб тинглардим. 
Шоир ҳорғин, дам маъюс, ҳам ғамгин ҳолатда сўз 
бошлар эди. Ҳамма нарса ўткинчи эканлиги, эл-юрт 
муҳаббати ва ватангина мангу қолиши ҳақида қатор 
фикрларни келтирарди. Шунда ўз шеърларидан ай-
римларини ўқиб, шарҳлаб, тушунтириб берарди ва 
чинакам адабиётнинг, санъатнинг, шеъриятнинг мо-
ҳиятини таъсирчан тарзда ифода этарди. Ўшанда 
айтган бир мулоҳазалари ҳеч ёдимдан чиқмайди. 

Бир йили баҳорнинг бошида қаҳратон совуқ кел-
ганди, худди бу йилдагидек. Баҳор бошланиб, бодому 
ўриклар гуллаган пайтда бирдан қор аралаш қаттиқ 
совуқ бўлиб, ҳамма гуллаган мевали дарахтларни 
совуқ уриб кетди. Шуни мисол қилиб табиий офатни 
жамиятнинг ҳолати билан боғлаб, шундай деганди: 
“Aгар бир йил қаҳатчилик бўлса ёки мевали да-
рахтларни совуқ уриб кетса, шу йили қиммат-
чилик бўлиб, бозорда мева-чеваларнинг нархи 
ошиб кетиши мумкин. Аммо кейинги йил яна ҳо-
сил бериши, тўкинчилик бўлиши, шубҳасиз. Лекин 
маънавиятни асло совуқ урмасин, мабодо совуқ 
урса буни тузатиш учун асрлар керак бўлади”.

Ўзбекистон Қаҳрамони, халқ шоири, давлатимиз 
мадҳияси матнининг муаллифи Абдулла Орипов 
ижодини, чоп этилган ва чоп этилмаган асарларини 
тарғиб ва ташвиқ этиш вазифаси айнан институти-
миз жамоаси зиммасига юклангани ҳам бежиз эмас. 
Шоир  ҳаётлик пайтида олий таълим муассасалари 
ичида институтимизга тез-тез ташриф буюриб ижо-
дий мулоқотлар уюштиргани ҳам рост. Коинот гулто-
жи бўлган инсон салоҳияти кўпгина ишларга қодир 
эканлигини эътироф эта туриб одам қалби ҳам ранг-
баранг бўлиб, турфа туйғулар ошёнидир. Шоир ўз 
шеърларидан бирида шундай ёзади:

Коинот гултожи инсондир азал,
Ундадир энг олий тафаккур, амал,
Ҳатто, у тубанлик ичра ҳам танҳо,
Эй фалак, ижодинг бунча мукаммал.
Оламга таянч, одамга қувонч бахш этадиган умр-

боқий, қадрулабад туйғулар ва мавзулар бор. Булар-
нинг васфи ва таърифи адиблар назаридан четда 
қолиши мумкин эмас. Ана шулардан бири аҳиллик 
ва ҳамжиҳатлик моҳиятини ифода этувчи дўстлик 
мавзусидир.

Абдулла Орипов дўстлик туйғусини тараннум 
этувчи қатор шеърлар яратган. Бу мавзуга у айрича 
мазмун юклаган. 

Ҳар қалай қўлимда шарбат тўла жом,
Гар маҳзун бўлса-да, қалбимда илҳом.
Энди бир самимий дўст ҳам топсайдим,
Бахтли санар эдим ўзни батамом.

Шоир самимий сўзни айта олган адабиётни қуд-
ратли куч деб билади. 

Абдулла ака нозиктабъ шоир, теран тафаккурли 
файласуф, синчков олим, идроки баланд руҳиятшу-
нос, бир сўз билан айтганда, хокисор, донишманд 
инсон эди. Унинг ижоди бунга шоҳиддир. 

Дониш аҳли айтар маънидан калом:
Минг йилнинг мезони қолса яхши ном,
Эзгу ишларингни элинг қилса ёд,
Иккинчи умрдир яшашдан мурод.

Абдулла Орипов маънавият дарғаси, эл дилининг 
ҳамрози сифатида иккинчи умрини биз билан бирга 
яшаётгани сир эмас.

Ардоқли шоиримиз Абдулла Орипов билан 
суҳбатдош ҳар бир инсон ўзига бевосита 
тегишли бўлган қандайдир ҳикматни 
топмасдан қолмасди. Худди шу маънода бу 
инсон ҳикматдон шоир эди. Илмни, олимни, 
ижодкорни қадрлайдиган, элини севадиган, 
унинг ютуқлари билан суюниб, кулфати 
билан астойдил куюнадиган инсон бошқача 
бўлиши ҳам мумкин эмас. 

Раҳимбой ЖУМАНИЁЗОВ,
филология фанлари номзоди

Алишер САБИРОВ, 
Марказий Осиё халқаро институти бўлим бошлиғи, 
тарих фанлари номзоди,
Шуҳрат ЭРГАШЕВ,
Низомий номидаги ТДПУ Жаҳон тарихи кафедраси 
мудири, тарих фанлари номзоди

НАВРªЗ — ²АЛОЛ 
МЕ²НАТ ВА

А²ИЛЛИК РАМЗИ

Мангу ёру¢ масканим маним

янги кун, янги йилнинг бошланиши 
сифатида қабул қилинган ва қадр-
ланган. 

Наврўз жуда қадим замонлардаёқ 
табиат ва ҳосилдорлик, қайта уйғо-
наётган борлиқ, турли урф-одатлар 
ва маросимлар билан боғлиқли-
ги ҳам аҳамиятли.  Масалан, бай-
рамдан икки ҳафта олдин буғдой ва 
ясмиқ экилиб, 5-7 сантиметр ўсиб 
чиққан кўк майса янги бошланаётган 
ҳаёт рамзи сифатида байрам дастур-
хонини безатган. Майсанинг дони эса 
Наврўз таоми — сумалак тайёрлаш 
учун асосий маҳсулот ҳисобланган. 

Наврўз қачон, қандай вужудга кел-
ганидан қатъи назар, у  коинот ва та-
биат қонуниятлари ҳисобга олинган 
ҳолда жорий этилган. Чунончи, қуёш-
нинг ҳамал буржига кириши, кун-
дузнинг узая бошлаши, табиатнинг 
жонланиши — янги ҳаёт, янги кун — 
Наврўз, деб қабул қилинган. 

Қадимда йил аввалининг кириб 
келиши рамзий покланиш маросими-
дан бошланган. Эски йилнинг сўнгги 
кечасида бир-бирига сув сепиб, оқар 
сувнинг устидан сакраб ўтилса, гу-
ноҳлардан фориғ бўлишига ишониш-
ган. “Қувонч чоршанбаси”да (Наврўз 
кунидан олдинги чоршанба) эса ша-
ҳар ва қишлоқ кўчаларида гулханлар 
ёқилган. Одамлар шу олов устидан 
етти марта ёки еттита гулхан устидан 
бир мартадан сакраб ўтганларида 
покланилади, деб ҳисоблашган. Шу 
даврдан бошлаб етти сони муқаддас 
ҳисобланади. Наврўз дастурхони 
ҳам етти таом билан безатилган.

Дастурхондаги етти таом қуёш-
нинг рамзий инъоми ҳисобланиб, бу 
неъматлар мўл-кўл ҳосилнинг гарови 
бўлган. Асосий фаолияти деҳқончи-
лик бўлган қадимги аждодларимиз 
ушбу байрам тантаналари сўнгида 
далага чиқиб, шу ерда янги йилни 
қарши олган. Бу ҳам ўзига хос рамзий 
маънога эга эди. Шу кунлари далага 
чиққан киши бутун йил табиат инъо-
мидан баҳраманд бўлади ва бахтли 
ҳаёт кечиради, деб ҳисобланган.

Бугун ҳам минг йиллар олдинги 
даврдаги сингари Наврўз Марказий 
Осиё ва минтақанинг бошқа халқла-
ри учун энг эзгу ниятлар ижобат бў-
ладиган кун, янги йил, янги орзулар 
ва умидлар нишонаси сифатида му-
носиб байрам қилиб келинмоқда. Бу 
халқларимизнинг ўтмишигина эмас, 
бугуни, энг асосийси, келажаги ҳам 
муштарак эканлигидан далолат бе-
ради. 

МАЪНАВИЯТ ДАР¡АСИ, 
ЭЛ ДИЛИНИНГ ²АМРОЗИ

 “... Ўша Қўнғиртовда бизнинг бола-
лик йилларимиз ўтган. Баҳор келганда 
ҳавони ўт-ўланнинг ёқимли хушбўй 
ҳиди қоплар, шаррос ёмғир қуйганда 
биз тоғ чўққиси унгуридаги кичик-ки-
чик қояларга бекиниб олардик. Ўша юк-
сакликдан шимол тарафдаги ям-яшил 
бепоён кенгликларни томоша қилар 
эдим, тўйиб-тўйиб нафас олар эдим...” 

Ўзбекистон Қаҳрамони, халқ шои-
ри Абдулла Орипов ҳақида ишланган 
ҳужжатли фильм намойиш этилаётган 
залга кириб борар эканмиз, она юрти-

ни жондан ортиқ севган шоиримизнинг 
юртимизда бошланажак қутлуғ тўйи  
нафасини сездик, ушбу тараддуд кўнг-
лимизга равшанлик бахш этди.     

Мамлакатимизда ўзбек адабиёти ва 
маданияти ривожига улкан ҳисса қўшган 
атоқли шоир, таниқли жамоат арбоби, 
Ўзбекистон Республикаси давлат мад-
ҳияси муаллифи Абдулла Ориповнинг 
бетакрор ижодий мероси ниҳоятда қадр-
ланади. Ардоқли шоиримизнинг Ватан-
га муҳаббат, вафо ва садоқат туйғусини, 
олижаноб инсоний фазилатларни мадҳ 
этган етук бадиий асарлари, сермазмун 
ҳаёти ва ижтимоий фаолиятининг хал-
қимиз маънавиятини юксалтириш, ёш 
авлод тарбиясидаги ўрни беқиёсдир.

Г.В.Плеханов номидаги Россия иқти-
содиёт университетининг Тошкент шаҳ-
ридаги филиалида “Ўзбекистон — дил-
бар ватаним” (Устоз Абдулла Орипов 
ҳақида хотиралар) ҳамда Данте Алигье-
рининг “Илоҳий комедия. Дўзах” (Абдул-
ла Орипов таржимасининг қайта нашри) 
китобларининг тақдимоти бўлиб ўтди.

— Кўнгиллар ободлиги, эл обод-
лиги, биринчи навбатда, адабиёт би-
лан белгиланади, — деди Ўзбекистон 
Ёзувчилар уюшмаси раиси Сирожид-
дин Саййид тақдимот муқаддимасида. 
— Адабий-маърифий  тадбирларнинг 
устозлар хотирасига бағишланишида 
жуда катта ҳикмат бор. Зеро, қалблар 
ҳамиша мана шундай адабиёт билан 
уйғоқ ва барҳаёт яшайди. 

Хотираларни ўзида жамлаган “Ўзбе-
кистон — дилбар ватаним” деб номлан-
ган китобнинг биринчи қисми “Абдулла 
Орипов сийрати” деб номланади. Унда 
Ўзбекистон Республикаси Фанлар ака-
демияси академиги, юридик фанлар 
доктори, профессор Акмал Саидовнинг 
севимли шоиримиз билан қарийб 30 
йиллик мулоқотлари асносида қоғозга 
туширилган эссе, мақола ва хотирала-
ри жой олган.

Иккинчи қисми “Буюклар  каҳка-
шонида” деб номланган. Ўзбекистон 
Республикаси Фанлар академияси-
нинг академиги, таниқли олим, иқти-

содиёт фанлари доктори, профессор 
Қаландар Абдураҳмоновнинг ушбу 
бўлимдан жой олган хотира-эссеси 
устоз шоиримизнинг ёрқин  хотираси-
га бағишланган.

Китобнинг “Жондек азиз хотира” деб 
номланган қисмида устозни зиёрат қи-
либ, суҳбатларини олиш учун борган 
шогирдларнинг самимий гурунглари 
нафаси уфуриб турган ёдномаларга 
ўрин берилган.

“Юрт танҳо, Ватан танҳо: Абдулла 
Орипов ёди матбуот кўзгусида” деб 
номланган бўлимидан эса шоир вафо-
тидан кейин оммавий ахборот восита-
ларида эълон қилинган хотира, ёднома 
ва хабарлар жой олган.  

Тақдимот сўнгида  талабалар шоир 
шеърларининг турли тиллардаги таржи-
маларидан намуналар ўқиб бердилар.  

Мухтасар ТОЖИМАМАТОВА,
“Янги Ўзбекистон” мухбири

ҚУТЛУҒ ТЎЙ ТАРАДДУДИ 

